
Útdráttur	  
Ritgerð	   þessi	   er	   lokaverkefni	   mitt	   til	   BA-‐gráðu	   í	   félagsfræði	   við	   Háskóla	  

Íslands.	  Um	  heimildaritgerð	  er	  að	  ræða	  þar	  sem	  skoðað	  er	  hvort	  eitthvað	  í	  

félagsmótun	  og	  félagslegu	  umhverfi	  ungra	  karlmanna	  á	  aldrinum	  15-‐24	  ára	  

á	  Íslandi	  ýti	  undir	  eða	  valdi	  því	  að	  að	  þeir	  taka	  frekar	  líf	  sitt	  en	  ungar	  konur.	  

Ungir	  karlmenn	  virðast	  einangrast	  tilfinningalega,	  eiga	  erfiðara	  með	  að	  tjá	  

sig	   um	   vanlíðan	   sína	   sem	   getur	   aukið	   líkur	   á	   sjálfskaðandi	   hegðun.	   Til	  

grundvallar	  eru	  lagðar	  tvær	  íslenskar	  rannsóknir	  sem	  skoða	  tíðni	  sjálfsvíga	  í	  

tilteknum	   aldurshópi	   en	   hrina	   sjálfsvíga	   átti	   sér	   stað	   á	   Austurlandi	   á	  

árunum	  1984-‐1991	  þar	  sem	  17	  ungir	  karlmenn	  tóku	  líf	  sitt.	  Til	  að	  varpa	  ljósi	  

á	  það	  hvort	  skaðlegar	  kynjahugmyndir	  geti	  valdið	  því	  að	  ungir	  menn	  upplifi	  

viðlíka	   vonleysi	   og	   endi	   líf	   sitt	   eru	   skoðaðar	   nokkrar	   kynjakenningar	   sem	  

sýna	  hvernig	  hin	  kynjaði	  veruleiki	  getur	  haft	  áhrif	  á	  líðan	  og	  möguleika	  karla	  

og	  kvenna.	  	  

	  Ekkert	  í	  niðurstöðum	  þeirra	  rannsókna	  sem	  stuðst	  var	  við	  í	  vinnslu	  þessarar	  

ritgerðar	  gefa	  til	  kynna	  að	  skaðlegar	  kynjahugmyndir	  séu	  beinn	  valdur	  þess	  

að	  ungir	  menn	  á	   Íslandi	   telji	   lífið	  ekki	  þess	  virði	  að	   lifa	  því.	  Hins	  vegar	  má	  

merkja	  ákveðnar	  vísbendingar	  um	  að	  kynjakerfið	   sem	  við	  búum	  við	   sé	  að	  

mörgu	   leyti	   orðið	   úrelt,	   skaðlegt	   konum	   og	   körlum	   og	   ýti	   ekki	   beinlínis	  

undir	  jafnrétti	  kynjanna.	  

1.	  Inngangur	  

Umræðan	  um	  stöðu	  kvenna	  hefur	  verið	  fyrirferðamikil	  í	  samfélaginu	  og	  þá	  sér	  í	  lagi	  sá	  

óréttur	   sem	  þær	  eru	  beittar	  og	  það	  almenna	  ójafnvægi	   sem	  ríkir	  á	   stöðu	  kynjanna.	   Í	  

gegnum	  nám	  mitt	  við	  Háskóla	   Íslands	  hefur	  áhugi	  minn	  á	  stöðu	  kynjanna	  vaxið.	  Laun	  

eru	  ójöfn,	  konur	  komast	  síður	  til	  valda	  í	  fyrirtækjum,	  þær	  þurfa	  að	  hafa	  meira	  fyrir	  því	  

að	   þær	   séu	   teknar	   alvarlega,	   þær	   sjá	   að	   mestu	   leyti	   um	   uppeldi	   barnanna	   og	   hafa	  

skerta	   möguleika	   miðað	   við	   karla	   á	   fjölmörgum	   sviðum	   (Mannréttindaskrifstofa	  

Íslands,	  2013).	  

Sjálfsvíg	  ungs	   fólks	   á	   Íslandi	  hefur	  einnig	   komið	  nokkrum	  sinnum	   til	   tals	   í	   gegnum	  

námið	  en	  há	  tíðni	  sjálfsvíga	  meðal	  ungra	  drengja	  á	   Íslandi	  hafa	  vakið	  mikinn	  óhug	  og	  

áhyggjur	  nú	  um	  nokkurra	  ára	  skeið.	  Fjórir	  til	  sex	  ungir	  karlmenn	  taka	  líf	  sitt	  á	  hverju	  ári	  

á	  Íslandi	  og	  eru	  þrisvar	  til	  fjórum	  sinnum	  líklegri	  til	  þess	  en	  konur.	  Tilraunir	  eru	  þó	  mun	  

tíðari	   meðal	   kvenna	   en	   karla.	   Sjálfsvíg	   meðal	   karla	   undir	   25	   ára	   hafa	   aukist	   mikið	  

undanfarna	   áratugi	   og	   ekki	   bara	   hér	   á	   Íslandi	   heldur	   víða	   um	   heim	   og	   hefur	   sú	  

staðreynd	  fangað	  athygli	  forvarnaraðila	  sérstaklega	  (Útmeða,	  2016).	  	  

Undanfari	   sjálfsvígs	   er	   langt	   og	   flókið	   ferli	   sem	  endar	   svo	  með	  dauða	   einstaklings	  

sem	  af	  einhverjum	  ástæðum	  hefur	   tekið	  þá	  afdrifaríku	  og	  óafturkræfu	  ákvörðun	  sem	  

sjálfsvíg	  er.	  Margar	  og	  ólíkar	  ástæður	  er	   taldar	  hafa	  áhrif	  á	  ákvörðun	  einstaklings	  um	  

sjálfsvíg	   og	   eru	   þær	   einna	   helstar	   taldar	   vera	   erfiðar	   félagslegar	   aðstæður,	   missir,	  

langvarandi	   streita,	   skyndilega	   áföll,	   persónuleikaþættir	   sem	   einkennast	   af	   hvatvísi,	  

reiði	  og	  bræðishegðun,	  óhófleg	  áfengis-‐	  og	  vímuefnaneysla	  en	  einnig	  eru	  einstaklingar	  

sem	   þjást	   af	   ýmiskonar	   geðröskunum	   líkt	   og	   þunglyndi	   eða	   kvíða	   í	   áhættuhópi.	  

Þunglyndi	   var	   hér	   áður	   fyrr	   talið	   sjúkdómur	   hinna	   fullorðnu	   þar	   sem	   börn	   voru	   ekki	  

talin	  geta	  þjáðst	  af	  þessum	  geðræna	  sjúkdómi.	  Ef	  unglingar	  upplifðu	  depurð	  eða	  aðrar	  

tilfinningasveiflur	   var	   tilhneigingin	   sú	   að	   skilagreina	   það	   sem	   eðlileg	   orsök	   þeirra	  

breytinga	   og	   þroska	   sem	   á	   sér	   stað	   á	   unglingsárunum.	   Hins	   vegar	   hefur	   þekkingu	   á	  

geðheilbrigði	   barna	   og	   unglinga	   mikið	   fleygt	   fram,	   viðamiklar	   rannsóknir	   hafa	   verið	  

gerðar	  og	  vitundarvakning	  hefur	  orðið	  á	  mikilvægi	  þess	  að	  standa	  vörð	  um	  geðheilsu	  

barna	  og	  ungmenna.	  Komið	  hefur	  í	  ljós	  að	  þunglyndi	  meðal	  ungs	  fólks	  er	  vaxandi	  vandi	  

í	  hinum	  vestræna	  heimi	  og	  geta	  afleiðingar	  þunglyndis	  verið	  eins	  alvarlegar	  og	  sjálfsvíg	  

ef	  ekki	  er	  gripið	  inn	  í	  með	  viðeigandi	  hætti	  (Embætti	  landlæknis,	  2009).	  Því	  hefur	  verið	  

haldið	   fram	   að	   ástæður	   aukinnar	   sjálfsvígstíðni	   meðal	   ungra	   karlmanna	   megi	   að	  

einhverju	   leyti	   rekja	   til	   breytinga	   á	   samfélagslegri	   stöðu	   þeirra	   (Embætti	   landlæknis,	  

2007).	  Hlutverk	  kynjanna	  hafa	  breyst	  mikið	  í	  kjölfar	  jafnréttisbaráttunnar	  og	  karlmenn	  

þurfa	  ekki	  síður	  en	  konur	  að	  læra	  að	  fóta	  sig	  í	  nýjum	  veruleika	  með	  nýjum	  viðmiðum,	  

væntingum	  og	  kröfum.	  	  

Hugmyndir	  okkar	  um	  kynhlutverkin	  mótast	  og	  verða	  til	  í	  rótgrónu	  kynjakerfi	  og	  geta	  

þær	  hugmyndir	  verið	  hamlandi	  bæði	  fyrir	  karla	  og	  konur.	  Dæmi	  um	  ríkjandi	  hugmyndir	  

um	  karlmennsku	  eru	  að	  karlar	  eigi	  að	  hafa	  yfirburði	  í	  líkamlegum	  styrk,	  þeir	  eigi	  að	  vera	  

kappsamir	  og	  rökvissir,	  agaðir,	  metnaðar	  og	  árásargjarnir	  og	  sýna	  hlutlægni.	  Það	  sem	  

talið	   er	   lýsa	   kvenleika	   er	   aftur	   á	   móti	   valdaleysi	   og	   veikleiki,	   sköpunargáfa,	  

tilfinningasemi	  og	  samvinna.	  Samkvæmt	  þessum	  hugmyndum	  er	  karlmennska	  gróf	  en	  

kvenleiki	   vísun	   á	   fínleika	   og	   veiklega	   burði,	   almennt	   (Katrín	   Björg	   Ríkarðsdóttir	   og	  

Ingólfur	  Ásgeir	   Jóhannesson,	   2012).	   Þrátt	   fyrir	   að	   almennar	   hugmyndir	   um	  kvenleika	  

breytist	   eitthvað	   í	   tímans	   rás	   fátt	   sem	   bendir	   til	   þess	   að	   sú	   grundvallarhugmynd	   að	  

kynin	   séu	   í	   eðli	   sínu	   ólík	   sé	   á	   einhverju	   undanhaldi	   (Guðný	   Gústafsdóttir,	   Sigríður	  

Matthíasdóttir	  og	  Þorgerður	  Einarsdóttir,	  2011;	  Sigríður	  Þorgeirsdóttir,	  2001).	  	  

Fjölmargar	  rannsóknir	  hafa	  verið	  framkvæmdar	  til	  þess	  að	  reyna	  að	  skilja	  það	  flókna	  

ferli	   sem	   sjálfsvíg	   er	   og	   beinast	   flestar	   niðurstöður	   að	   þeim	   þáttum	   sem	   lúta	   að	  

einstaklingnum	   og	   hans	   líðan	   eða	   persónulegra	   aðstæðna	   sem	   hann	   býr	   við.	  

Niðurstöður	  fyrri	  rannsókna	  hafa	  meðal	  annars	  bent	  til	  þess	  að	  karlar	  séu	  líklegri	  til	  að	  

reyna	   að	   klæða	   vanlíðan	   sína	   og	   þunglyndi	   í	   annan	   búning	   og	   bera	   sig	   illa	   á	   öðrum	  

sviðum	  til	  að	  komast	  hjá	  því	  að	  viðurkenna	  hinn	  raunverulega	  vanda.	  Getur	  það	  aukið	  

hættu	   á	   að	   ástandið	   leiði	   til	   þess	   að	   þeir	   fari	   að	   hugleiða	   og	   eða	   framkvæma	  

sjálfsskaðandi	  hugsanir	   (Robinwitz	  og	  Cochran,	  2008).	  Einnig	  hefur	  sú	  kenning	  um	  að	  

konur	  séu	  þunglyndari	  en	  karlmenn	  verið	  gagnrýnd	  en	  Robinowitz	  og	  Cochran	  (2008)	  

benda	  á	  að	  félagsmótun	  geti	  átt	  þátt	  í	  því	  að	  karlmenn	  feli	  einkenni	  sín.	  Þeim	  er	  tamt	  

að	   láta	   ekki	   bera	   á	   tilfinningum	   og	   herða	   sig	   upp	   ef	   eitthvað	   er	   að	   angra	   þá	  

tilfinningalega.	   Einnig	   telja	   þeir	   að	   fagfólk	   horfi	   ekki	   nægilega	   mikið	   til	   ósýnilegra	  

einkenna	  þunglyndis	  heldur	  einblíni	  frekar	  á	  augljós	  einkenni	  líkt	  og	  hegðunarvandamál	  

og	  óhóflega	  áfengis-‐	  og	  vímuefnaneyslu	  og	  þar	  af	  leiðandi	  yfirsjáist	  þeim	  undirliggjandi	  

andleg	  vandamál	  (Rabinowitz	  &	  Cochran,	  2008).	  	  

Sá	  möguleiki	  gæti	  verið	  fyrir	  hendi	  að	  einhverja	  mikilvæga	  og	  áhrifamikla	  þætti	  vanti	  

í	  umræðuna.	  Félagsleg	  ábyrgð	  hlýtur	  að	  vera	  einhver	  þegar	  tíðni	  sjálfsvíga	  meðal	  ungra	  

drengja	   er	   jafn	   há	   og	   raunin	   hefur	   verið	   síðustu	   ár	   og	   er	  mikilvægt	   að	   skoða	   hvaða	  

þættir	   í	   samfélagi	   okkar	   gætu	   verið	   að	   ýta	   undir	   það	   að	   ungir	   menn	   þróa	   með	   sér	  

sjálfskaðandi	  hegðun	  eða	  einangra	  sig	  tilfinningalega.	  Tilgangur	  þessarar	  ritgerðar	  er	  að	  

skoða	  hvort	  að	  eitthvað	  í	  uppeldi	  og	  félagsmótun	  drengja	  ýti	  undir	  þessa	  sjálfskaðandi	  

hegðun	   og	   tilfinningalegu	   einangrun	   sem	   getur	   haft	   mjög	   alvarlegar	   afleiðingar.	  

Skoðaðar	   verða	   tvær	   íslenskar	   rannsóknir	   um	   sjálfsvíg	   meðal	   ungs	   fólks	   á	   Íslandi	   á	  

aldrinum	  15-‐24	  ára	  en	  sú	  fyrri	  er	  eigindleg	  og	  rannsakar	  tíðni	  sjálfsvíga	  á	  árunum	  1984	  

til	  1991	  og	  sú	  seinni	  er	  unnin	  uppúr	  rannsókninni	  Ungt	  fólk	  frá	  árunum	  1992	  til	  2000.	  

Félagslegur	   veruleiki	   kynjanna	   verður	   skoðaður	   ásamt	   þeim	   hugmyndum	   um	  

karlmennsku	  sem	  eru	  ríkjandi	  í	  samfélaginu	  og	  reynt	  verður	  að	  benda	  á	  þá	  þætti	  sem	  

gætu	  verið	  skaðlegir	  sjálfsmynd	  ungra	  karlmanna.	  Kynjakerfið	  verður	  einnig	  skoðað	  og	  

þær	   rótgrónu	   hugmyndir	   sem	   gætu	   talist	   skaðlegar.	   Stuðst	   verður	   við	   nokkrar	  

kynjakenningar	   sem	   hjálpa	   til	   við	   að	   varpa	   ljósi	   á	   þau	   nýju	   og	   breyttu	   hlutverk	   sem	  

bæði	   kynin	   hafa	   staðið	   frammi	   fyrir	   og	   þurft	   að	   aðlaga	   sig	   að	   nýjum	   og	   breyttum	  

tímum.	  

2.	  Sjálfsvíg	  

Maðurinn	  mun	  vera	  eina	  lífveran	  á	  jörðinni	  sem	  getur	  tekið	  meðvitaða	  ákvörðun	  um	  að	  

enda	  líf	  sitt	  (Pétur	  Pétursson,	  1997).	  En	  þessi	  skilgreining	  hefur	  verið	  notuð	  til	  að	  lýsa	  

fyrirbærinu	   sjálfsvíg	   og	   var	   sett	   fram	   af	   sálfræðingnum	   E.	   Sneiderman.	   Skilgreiningin	  

gengur	   út	   frá	   því	   að	   sjálfvíg	   sé	   meðvitaður	   verknaður	   sem	   sprottin	   sé	   af	  

sjálfseyðingarhvöt	  sem	  birtist	  í	  djúpri	  vanlíðan	  einstaklings	  sem	  metur	  það	  sem	  svo	  að	  

sjálfsvíg	  sé	  besta	  lausnin	  í	  sjónmáli.	  Er	  því	  um	  sjálfvalin	  verknað	  að	  ræða	  sem	  leiðir	  til	  

dauða	  einstaklingsins.	  Sneiderman	  ítrekar	  þó	  að	  oftast	  sé	  um	  afar	  flókið	  samspil	   innri	  

og	  ytri	  þátta	  að	  ræða	  frekar	  en	  að	  það	  sé	  eitthvað	  eitt	  sem	  getur	  útskýrt	  hvað	  liggur	  á	  

baki	  ákvörðunar	  á	  borð	  við	  þá	  að	  taka	  líf	  sitt	  (Dyregrov,	  Plyhn	  og	  Dieserud,	  2012).	  Eitt	  

er	   þó	   víst	   að	   sjálfsvígsferli	   einkennist	   af	   því	   hugsanaferli	   einstaklings	   að	   lífið	   sé	   ekki	  

lengur	  þess	  virði	  að	  lifa	  því,	  þránni	  eftir	  því	  að	  deyja,	  skipulagningunni	  við	  að	  taka	  líf	  sitt	  

og	  að	  endingu	  verknaðinn	  sjálfan	  (Guðrún	  Eggertsdóttir,	  1997).	  

Áætlað	  er	  að	  í	  kringum	  800.000	  manns	  falli	  fyrir	  eigin	  hendi	  á	  hverju	  ári	  í	  heiminum	  

og	   fyrir	   hvert	   sjálfsvíg	   eru	   mun	   fleiri	   sem	   gera	   tilraun	   til	   þess	   að	   taka	   sitt	   eigið	   líf.	  	  

Sjálfsvíg	   var	   samkvæmt	   Alþjóðaheilbrigðisstofnuninni,	   e.World	   Health	   Organization,	  

(WHO)	  önnur	  algengasta	  ástæða	  dauðsfalla	  fólks	  á	  aldrinum	  15-‐29	  ára	  á	  árinu	  2012.	  Og	  

áætlar	  að	  árið	  2020	  muni	  um	  1,53	  milljónir	  manna	  falla	  fyrir	  eigin	  hendi	  á	  heimsvísu	  og	  

um	  10	  til	  20	  sinnum	  fleiri	  gera	  tilraunir	  til	  sjálfsvígs.	  Til	  þess	  að	  setja	  þetta	  í	  enn	  stærra	  

samhengi	   er	   áætlað	   að	   á	   eins	   til	   tveggja	   sekúndna	   fresti	   að	  meðaltali	   geri	   einhver	   í	  

heiminum	   tilraun	   til	   sjálfsvígs	   og	   að	   meðaltali	   á	   20	   sekúndna	   fresti	   fremji	   einhver	  

sjálfsvíg	  (Wasserman,	  2001).	  

Sjálfsvíg	   eru	   ekki	   bundin	   við	   einhver	   sérstök	   svæði	   í	   heiminum	   en	   árið	   2012	   áttu	  

75%	   þeirra	   sér	   stað	   í	   löndum	   þar	   sem	   lág	   laun	   eru	   almenn	   og	   einnig	   í	  

meðaltekjulöndum.	   Hvert	   einasta	   sjálfsvíg	   er	   harmleikur	   sem	   hefur	   djúpstæð	   áhrif	   á	  

fjölskyldur	  og	  samfélög	  og	  hefur	  langvarandi	  áhrif	  á	  fólkið	  sem	  skilið	  er	  eftir.	  Um	  stórt	  

og	  alvarlegt	  alþjóðlegt	  lýðheilsuvandamál	  er	  að	  ræða	  sem	  hægt	  er	  að	  koma	  í	  veg	  fyrir	  

með	  því	  að	  rétt	  sé	  brugðist	  við	  fólki	  í	  vanda	  (WHO,	  2015).	  

2.1	   Tíðni	  sjálfsvíga	  

Á	  Vesturlöndum	  létust	  á	  árunum	  1951-‐2000,	  árlega	  að	  jafnaði	  88	  af	  hverjum	  100.000	  

piltum	  og	  22	  af	  hverjum	  100.000	  stúlkum	  með	  vofveiflegum	  hætti	  en	  þá	  er	  einnig	  átt	  

við	  þau	  dauðsföll	   sem	  verða	  vegna	  slysa.	  Tíðni	  sjálfsvíga	  meðal	  ungs	   fólks	  á	  aldrinum	  

15-‐24	   ára	   var	   að	   jafnaði	   um	   15	   á	   hverja	   100.000	   pilta,	   en	   um	   5	   á	   hverjar	   100.000	  

stúlkur.	   Á	   þessu	   sama	   tímabili	   jókst	   tíðni	   sjálfsvíga	   marktækt	   meðal	   pilta	   en	   tíðni	  

sjálfsvíga	  meðal	  stúlkna	  stóð	  í	  stað	  (Þóroddur	  Bjarnason,	  Bryndís	  Björk	  Ásgeirsdóttir	  og	  

Inga	  Dóra	  Sigfúsdóttir,	  2002).	  

	   Sjálfsvígstíðni	  meðal	  ungs	  fólks	  hefur	  verið	  há	  á	  Íslandi	  og	  þá	  hefur	  sérstaka	  athygli	  

vakið	  hversu	  há	  hún	  er	  hjá	  karlmönnum	  á	  aldrinum	  15	  -‐	  24	  ára.	  En	  á	  29	  ára	  tímabili,	  

það	  er	  frá	  árinu	  1981	  til	  2009	  höfðu	  183	  einstaklingar	  á	  aldrinum	  15-‐24	  ára	  tekið	  líf	  sitt	  

og	  þar	  af	  voru	  168	  piltar	   (Hagstofa	   Íslands,	  2016).	  Svo	  er	  komið	  að	  sjálfsvíg	  er	  önnur	  

algengasta	  dánarorsök	  ungra	  íslenskra	  karlmanna	  en	  á	  árunum	  1990	  -‐	  1994	  sviptu	  37	  

karlmenn	  á	  aldrinum	  15	  -‐	  24	  ára	  sig	   lífi	  en	  3	  konur.	  Það	  er	  þó	  mikilvægt	  að	  nefna	  að	  

konur	  gera	  mun	  fleiri	  tilraunir	  til	  sjálfsvíga	  en	  karlar.	  Í	  skýrslu	  sem	  unnin	  var	  árið	  1996	  á	  

vegum	  menntamálaráðuneytisins	  kemur	  fram	  að	  áætlaður	  fjöldi	  tilrauna	  til	  sjálfsvígs	  sé	  

um	  450	  á	  ári	  (Wilhelm	  Norðfjörð,	  2004).	  Ef	  staðan	  á	  Íslandi	  er	  skoðuð	  á	  styttra	  tímabili	  

eða	  árin	  2005	  til	  2009	  var	  tíðni	  sjálfsvíga	  á	  ári	  á	  bilinu	  31	  til	  37.	  Heildarfjöldi	  sjálfsvíga	  á	  

árinu	  2011	  reyndist	  vera	  27,	  5	  konur	  og	  22	  karlar.	  Á	  árinu	  2012	  voru	  sjálfsvíg	  hér	  á	  landi	  

35,	  11	  konur	  og	  24	  karlar.	  (Embætti	  landlæknis,	  2014).	  

 

2.2	   Kynjamunur	  á	  tíðni	  	  

Líkt	  og	   fram	  hefur	  komið	  hér	  að	  ofan	  er	  nokkur	  kynjamunur	  á	   tíðni	  og	  má	  að	  mörgu	  

leyti	   draga	  þá	   ályktun	   að	   sjálfsvíg	   sé	   karlasjúkdómur	  því	   þegar	   á	   heildina	   er	   litið	   eru	  

konur	   ekki	   nema	   um	   fjórðungur	   þess	   hóps	   sem	   tekur	   sitt	   eigið	   líf.	   Hins	   vegar	   snýst	  

þetta	  við	  þegar	  skoðaðar	  eru	  tilraunir	  til	  sjálfsvíga	  en	  þar	  eru	  konur	  í	  meirihluta	  (Óttar	  

Guðmundsson,	  2011).	  Skýringarnar	  á	  þessum	  kynjamun	  eru	  ekki	  endilega	  einfaldar	  en	  

þær	   eru	   einkum	   taldar	   vera	   tvær.	   Annars	   vegar	   beita	   konur	   mildari	   aðferðum	   við	  

sjálfsvíg	  og	  eru	  þess	  eðlis	  að	  möguleikarnir	  til	   inngrips	  eru	  meiri.	  Hins	  vegar	  hefur	  því	  

verið	   haldið	   fram	   að	   tilraunir	   þeirra	   séu	   frekar	   ákall	   á	   hjálp	   og	   til	   að	   vekja	   athygli	   á	  

vanlíðan	  sinni	  fremur	  en	  að	  tilgangurinn	  sé	  að	  binda	  enda	  á	  eigið	  líf.	  	  	  

Karlar	   beita	   hinsvegar	   grófari	   og	   óafturkræfari	   aðferðum	   líkt	   og	   að	   hengja	   sig	   eða	  

skjóta	  og	  með	  því	  er	  niðurstaðan	  nokkuð	  tryggð.	  Tilraunir	  eru	  hins	  vegar	  grafalvarlegar	  

og	   ber	   að	   líta	   á	   þær	   sem	   flóknari	   hluta	   af	   birtingarmynd	   geðrænna	   sjúkdóma	   (Óttar	  

Guðmundsson,	  2011).	  	  	  

2.3	   Skráning	  sjálfsvíga	  	  

Skráning	  á	  sjálfsvígum	  á	   Íslandi	  hófst	  snemma	  og	  má	  finna	  skráningu	  um	  það	   fyrsta	   í	  

annál	  frá	  árinu	  1586.	  Mun	  það	  vera	  það	  eina	  sem	  um	  er	  getið	  á	  	  sextándu	  öldinni.	  Fjöldi	  

annála	  frá	  1400	  til	  1800	  er	  36	  og	  eru	  samtals	  266	  sjálfsvíg	  skráð	  í	  öllum	  þessum	  ritum.	  

Á	  sextándu	  öld	  eru	  þrjú	  skráð	  tilvik	  en	  á	  sautjándu	  öld	  eru	  þau	  hins	  vegar	  orðin	  118	  og	  

145	  tilvik	  sjálfsvíga	  eru	  skráð	  á	  þeirri	  átjándu	  (Birta	  Júlíusdóttir,	  2013).	  	  

	   Munur	  á	  tíðni	  sjálfsvíga	  á	  milli	  kynja	  kemur	  fljótlega	  í	   ljós	   í	  skráningum	  frá	  þessum	  

tíma	  þar	  sem	  karlar	  eiga	  meirihluta	  skráðra	  tilvika.	  Skráð	  sjálfsvíg	  meðal	  karla	  eru	  191	  

en	   73	  meðal	   kvenna	   en	   þetta	   þýðir	   að	   á	  móti	   hverri	   konu	   sem	   tekur	   líf	   sitt	   eru	   2,6	  

karlar.	   Munurinn	   sem	   kemur	   fram	   á	   milli	   alda	   gæti	   verið	   tilkomin	   vegna	   ólíkra	   og	  

ónákvæmra	   skráninga	   en	   nokkuð	   ber	   á	   endurtekningum	   þar	   sem	   stundum	   er	   sama	  

sjálfsvígtilfellið	  skráð	  oftar	  en	  einu	  sinni	  (Birta	  Júlíusdóttir,	  2013).	  	  

	   Langt	  fram	  á	  tuttugustu	  öld	  hefur	  verið	  vandkvæðum	  bundið	  að	  áætla	  fjölda	  þeirra	  

sem	  hafa	  tekið	  eigið	   líf.	  Alþjóðlegu	  samræmdu	  skráningarkerfi	  hefur	  verið	  komið	  upp	  

sem	  miðar	  að	  því	  að	  gera	   skráningar	  nákvæmari,	   auðvelda	   samanburð	  milli	   landa	  og	  

greiða	   fyrir	   rannsókna-‐	   og	   vísindavinnu.	   Landlæknir	   heldur	   utan	   um	   dánarmeinaskrá	  

þar	   sem	   skráð	   eru	   dánarmein	   Íslendinga	   samkvæmt	   dánarvottorðum	   sem	  berast	   frá	  

Hagstofu	   Íslands.	   Persónuauðkenni	   eru	   skráð	   og	   hefur	   sjúkdómsástand	   einstaklinga	  

verið	  kóðað	  eftir	  alþjóðlegu	  flokkunarkerfi	  dánarmeina	  og	  sjúkdóma.	  Í	  öllum	  heiminum	  

er	   haldið	   utan	   um	   sambærilegar	   skrár	   sem	   auðveldar	   Alþjóðaheilbrigðisstofnuninni	  

(WHO)	   að	   safna	   gögnum	   um	   dánarorsakir	   á	   heimsvísu	   	   og	   alþjóðlegan	   samanburð	  

(Embætti	  landlæknis,	  2014).	  

2.4	   Sjálfsskaði	  og	  áhættuhegðun	  	  

Vísvitandi	   sjálfsskaði	   e.Deliberate	   self-‐harm	   er	   ekki	   sjúkdómur	   heldur	   hegðun	  

einstaklings	  sem	  með	  ásetningi	  hefur	  í	  huga	  að	  skaða	  sjálfan	  sig	  líkamlega.	  Algengustu	  

aðferðirnar	   sem	   notaðar	   eru	   til	   sjálfsskaða	   eru	   ofskömmtun	   lyfja,	   hvort	   sem	   er	  

ólöglegra	  eða	  löglegra,	  sjálfseitrun	  með	  efnum	  sem	  þekkt	  eru	  sem	  skaðandi	  efni,	  skera	  

sig	   ítrekað	  með	   hnífi	   og	   að	   brenna	   sig.	   Konur	   er	  mun	   líklegri	   en	   karlar	   til	   að	   stunda	  

sjálfsskaðandi	   hegðun	   en	   í	   vestrænum	   samfélögum	   er	   áætlað	   að	   um	   5-‐8%	   unglinga	  

stundi	   sjálfsskaðandi	   hegðun	   á	   hverju	   ári	   og	   allt	   að	   37%	   unglinga	   hafi	   stundað	   álíka	  

hegðun	  á	  einhverju	  skeiði	  ævi	  sinnar.	  Margar	  ólíkar	  ástæður	  eru	   fyrir	  þessari	  hegðun	  

en	   helstar	   eru	   vegna	   þunglyndis,	   óhóflegrar	   áfengis-‐	   og	   vímuefnanotkunar,	  

kvíðaraskana	   og	   bágra	   fjárhagslegra	   aðstæðna	   (Greydanus	   og	   Shek,	   2009).	   Árlega	  

berast	   tilkynningar	  um	  sjálfsskaðandi	  hegðun	   frá	  5-‐8%	  unglinga	  vegna	  áhættuþátta	  á	  

borð	  við	  þunglyndi	  og	  misnotkun	  lyfja	  (Greydanus	  og	  Shek,	  2009).	  

	   Í	   samantekt	  Greydanus	  og	  Shek	  eru	   tengsl	   sjálfskaðandi	  hegðunar	  meðal	  unglinga	  

og	  sjálfsvígshættu	  skoðuð	  sérstaklega	  en	  þeir	   telja	  að	  unglingar	  séu	  sértækur	  hópur	   í	  

umræðunni	   um	   þunglyndi	   sem	   beri	   að	   skoða	   með	   öðrum	   augum	   en	   þunglyndi	  

fullorðinna.	   Sjálfsskaði	   er	   oftast	   skilgreindur	   sem	   sá	   skaði	   sem	   einstaklingur	   veldur	  

sjálfum	  sér	  án	  þess	  að	  það	  leiði	  til	  dauða	  en	  oftast	  fara	  þeir	  sem	  slíka	  hegðun	  stunda,	  á	  

seinni	  stigum	  ferlisins	  að	  íhuga	  eða	  reyna	  að	  fremja	  sjálfsvíg.	  Einnig	  er	  bent	  á	  að	  þegar	  

ákveðnir	   sálrænir	   og	   félagslegir	   þættir	   eru	   undirliggjandi,	   líkt	   og	   þunglyndi,	  

eiturlyfjaneysla	   og	   önnur	   félagsleg	   vandamál	   verða	   tengsl	   á	   milli	   sjálfsskaðandi	  

hegðunar	   og	   sjálfsvíga	   mun	   sterkari.	   Samantekt	   þeirra	   sýndi	   einnig	   að	   5%	   af	   þeim	  

unglingum	  sem	  leituðu	  sér	  læknisaðstoðar	  vegna	  sjálfsskaða	  höfðu	  tekið	  líf	  sitt	  innan	  9	  

ára	   frá	  því	   að	  atvikið	  átti	   sér	   stað	   (Greydanus	  og	  Shek,	  2009).	  Þessi	   samantekt	   gefur	  

sterka	  vísbendingu	  um	  að	  ungt	  fólk	  noti	  sjálfsskaðandi	  aðferðir	  í	  örvæntingarfullu	  ákalli	  

eftir	  hjálp	  frekar	  en	  að	  tjá	  sig	  um	  vanlíðan	  sína.	  Þessi	  áhættuþáttur	  er	  því	  viðbót	  við	  þá	  

þætti	  sem	  þarf	  sérstaklega	  að	  líta	  til	  þegar	  kemur	  að	  unglingum	  og	  þunglyndi.	  

3.	  Rannsóknir	  á	  sjálfsvígum	  

3.1	   Hverjir	  fremja	  sjálfsvíg?	  	  

Þótt	  erfitt	  geti	  reynst	  að	  spá	  fyrir	  um	  hverjir	  séu	  líklegastir	  til	  þess	  að	  taka	  eigið	  líf	  eða	  

munu	  vera	  í	  sjálfsvígshættu	  benda	  flestar	  rannsóknir	  til	  ákveðinna	  hópa	  í	  samfélaginu	  

sem	   geta	   talist	   í	   áhættuhópi	   fyrir	   sjálfsvígum.	   Þeir	   eru	   einna	   helst	   þessir:	   fólk	   með	  

alvarlegar	  geðraskanir,	  og	  þá	  sérstaklega	  þunglyndi	  eða	  geðklofa,	  þeir	   sem	  áður	  hafa	  

reynt	  að	  fremja	  sjálfsvíg,	  því	  þeir	  eru,	  eins	  og	  áður	  hefur	  komið	  fram	  líklegri	  til	  þess	  að	  

reyna	   það	   aftur,	   ungir	   karlmenn	   sem	   ekki	   hafa	   náð	   að	   marka	   sér	   stefnu	   í	   lífinu	   og	  

upplifa	  sig	  utanveltu,	  ungt	  fólk	  með	  alvarlega	  fíknisjúkdóma,	  ógiftir	  karlmenn	  og	  þá	  sér	  

í	   lagi	   ef	   þeir	   eru	   atvinnulausir	   og	   haldnir	   drykkjusýki,	   ungir	   samkynhneigðir	  

einstaklingar,	   fangar	   í	  upphafi	   fangelsisafplánunar,	  konur	  sem	  komnar	  eru	  yfir	  miðjan	  

aldur	  og	  háaldraðir	  einstaklingar	  85	  ára	  og	  eldri	  (Embætti	  landlæknis,	  2007). 

Til	  þess	  að	  reyna	  að	  varpa	  ljósi	  á	  fleiri	  þætti	  en	  þá	  sem	  niðurstöður	  flestra	  rannsókna	  

á	  sviði	  sjálfsvígsfræða	  benda	  til	  eru	  notaðar	  tvær	  stórar	   íslenskar	  rannsóknir.	  Þær	  eru	  

ólíkar	  í	  eðli	  sínu	  þar	  sem	  önnur	  er	  megindleg	  en	  hin	  eigindleg.	  Þær	  eru	  hinsvegar	  báðar	  

að	  rannsaka	  sjálfsvíg	  og	  sjálfsvígstilraunir	  meðal	  íslenskra	  ungmenna.	  Önnur	  er	  unnin	  af	  

Rannsóknum	   og	   greiningu	   ehf.	   en	   hin	   af	   sálfræðingnum	   Wilhelm	   Norðfjörð	   og	   eru	  

báðar	  í	  samstarfi	  við	  Embætti	  landlæknis.	  Í	  þessum	  kafla	  verður	  gerð	  grein	  fyrir	  þessum	  

rannsóknum	  og	  greint	  frá	  helstu	  niðurstöðum	  þeirra.	  

3.2	   Fyrri	  rannsóknir	  og	  helstu	  niðurstöður	  	  

Eftir	  að	  hafa	  upplifað	  hrinu	  sjálfsvíga	  á	  Austurlandi	  ákvað	  skólasálfræðingurinn	  Wilhelm	  

Norðfjörð	   að	   framkvæma	   rannsókn	   sem	   byggð	   væri	   á	   eigindlegum	   viðtölum	   við	  

aðstandendur	  þeirra	  sem	  höfðu	  tekið	  líf	  sitt	  á	  árunum	  1984-‐1991	  á	  aldrinum	  15-‐24	  ára.	  

Á	  tímabilinu	  sem	  rannsóknin	  náði	  til	  höfðu	  aldrei	  fleiri	  framið	  sjálfsvíg	  á	  Austurlandi	  á	  

svo	   skömmum	   tíma	   en	   17	   einstaklingar	   höfðu	   tekið	   líf	   sitt	   og	   voru	   það	   allt	   ungir	  

karlmenn.	   	   Þrjú	   bæjarfélög	   voru	   í	   sárum	   vegna	   sjálfsvíga	   og	   var	   svo	   komið	   í	   þessu	  

fámenna	  samfélagi	  að	  flestar	  fjölskyldur	  þessara	  staða	  tengdust	  sjálfsvígum	  og	  var	  því	  

komin	  upp	   sú	   staða	   að	  um	   samfélagslegt	   vandamál	   var	   að	   ræða.	   Þess	  má	   geta	   að	   á	  

sama	   tímabili	   voru	   67	   sjálfsvíg	   á	   landinu	   öllu	   í	   þessum	   aldurshópi	   og	   því	   er	   um	   afar	  

stórt	  hlutfall	  allra	  tilfella	  að	  ræða	  eða	  um	  25%	  (Hagstofa	  Íslands,	  2016).	  	  

Rannsóknin	  náði	   einnig	   til	   höfuðborgarsvæðisins	  en	  36	   sjálfsvíg	  höfðu	  verið	   framin	  á	  

sama	   tímabili	   og	   var	   kynjaskiptingin	   þannig	   að	   um	   var	   að	   ræða	   3	   konur	   og	   33	  

karlmenn.	   Þátttaka	   á	   Austurlandi	   var	   mjög	   góð	   en	   aðstandendur	   14	   einstaklinga	  

samþykktu	  að	  taka	  þátt	  í	  rannsókninni	  eða	  82%	  af	  þýðinu.	  Á	  höfuðborgarsvæðinu	  var	  

þátttaka	  ekki	  jafn	  góð	  en	  aðstandendur	  21	  einstaklings	  tók	  þátt	  í	  rannsókninni	  eða	  58%	  

af	   þýðinu.	   Alls	   er	   um	   að	   ræða	   53	   sjálfsvíg	   með	   þátttöku	   aðstandenda	   35	   látinna	  

einstaklinga	  eða	  66%	  af	  heildarþýðinu	  (Wilhelm	  Norðfjörð,	  2001).	  	  

Markmið	  rannsóknarinnar	  var	  að	  reyna	  að	  varpa	  ljósi	  á	  gang	  sjálfsvígsatferlis,	  auka	  

við	   þekkingu	   til	   þess	   að	   byggja	   upp	   betri	   þjónustu	   fyrir	   þá	   sem	  eru	   í	   áhættuhópi	   og	  

þekkingu	  á	  þeim	  hópi	  til	  aukinna	  möguleika	  á	  því	  að	  hægt	  sé	  að	  grípa	  fyrr	  inn	  í	  ferlið.	  

Bæta	  þekkingu	  og	  upplýsingar	  sem	  gætu	  nýst	  fagfólki,	  ungu	  fólki	  og	  foreldrum.	  Einnig	  

var	  markmiðið	  að	  koma	  auga	  á	  sérkenni	  byggðarlaga	  þegar	  kemur	  að	  sjálfsvígsferli	  og	  

að	  lokum	  átti	  hún	  að	  hafa	  klínískt	  gildi	  fyrir	  þátttakendur	  (Wilhelm	  Norðfjörð,	  2001).	  

Helstu	   niðurstöður	   rannsóknarinnar	   voru	   að	   einstaklingarnir	   á	   Austurlandi	   voru	  

yfirleitt	  yngri	  en	  þeir	  sem	  bjuggu	  á	  höfuðborgarsvæðinu	  en	  71%	  þeirra	  voru	  á	  aldrinum	  

16–19	  ára	  en	   rúmlega	  helmingur	  þeirra	  á	  höfuðborgarsvæðinu	  var	  á	  aldrinum	  19–21	  

árs.	  Á	  Austurlandi	  bjuggu	  þeir	   látnu	  allir	   heima	  hjá	   foreldrum	  sínum	  á	  meðan	  81%	  á	  

höfuðborgarsvæðinu	  bjó	  í	  foreldrahúsum.	  Foreldrar	  piltanna	  fyrir	  austan	  voru	  frekar	   í	  

stöðugri	   sambúð	   og	   höfðu	   það	   fjárhagslega	   betra.	   Algengara	   var	   að	   piltarnir	   fyrir	  

austan	  höfðu	  komist	  í	  kast	  við	  lögin	  og	  þá	  helst	  í	  tengslum	  við	  óhóflega	  áfengisneyslu.	  

Hvað	   skólagöngu	   varðar	   var	   algengara	   á	   höfuðborgasvæðinu	   að	   hinir	   látnu	   hefðu	  

stundað	  nám	  eftir	  grunnskóla	  en	  um	  helmingur	  piltanna	  á	  Austurlandi	  hafði	  eingöngu	  

lokið	  við	  grunnskólapróf.	  Lítill	  hluti	  hafði	  átt	  velgengni	  að	  fagna	  í	  námi	  eftir	  grunnskóla	  

og	  áttu	  báðir	  hópar	  það	  sameiginlegt	  að	  flestir	  höfðu	  þeir	  hætt	  í	  námi	  án	  þess	  að	  vera	  

með	  plön	  um	  nám	  í	  framtíðinni.	  Flestir	  höfðu	  þeir	  látnu	  aldur	  til	  þess	  að	  hafa	  lokið	  prófi	  

við	   framhaldsskóla	  en	  einungis	  6%	  þeirra	  hafði	  náð	  að	   ljúka	  því.	  Þegar	   foreldrar	  voru	  

spurðir	  um	  gengi	  einstaklingsins	  í	  skóla	  kom	  fram	  að	  á	  báðum	  svæðum	  töldu	  foreldrar	  í	  

71%	  tilfella	  að	  viðkomandi	  hafi	  ekki	  gengið	  vel	  í	  skóla	  og	  hafi	  ekki	  skarað	  fram	  úr	  í	  neinu	  

ákveðnu	  fagi.	  Á	  Austurlandi	   fóru	  þeir	   látnu	  síður	   í	   framhaldsskóla	  en	  þeir	  sem	  voru	  á	  

höfuðborgarsvæðinu,	  þó	  svo	  að	  tekið	  hafi	  verið	  tillit	  til	  þess	  að	  þeir	  voru	  almennt	  yngri	  

en	  þeir	  á	  höfuðborgarsvæðinu.	  	  

Vandamál	   af	   sálfræðilegum,	   tilfinningalegum	   og	   félagslegum	   toga	   voru	   stærri	  

áhrifaþættir	  í	  lífi	  drengjanna	  á	  höfuðborgarsvæðinu.	  Sum	  áföll	  í	  lífi	  piltanna	  fyrir	  austan	  

urðu	  þeim	  erfiðari	  félagslega	  en	  þeirra	  fyrir	  sunnan	  en	  piltarnir	  fyrir	  austan	  áttu	  síður	  

við	  þunglyndi	  og	  önnur	  tilfinningaleg	  vandamál	  að	  stríða.	  Einnig	  er	  nokkuð	  merkilegt	  að	  

enginn	  af	  piltunum	  á	  Austurlandi	  hafði	  verið	  greindur	  með	  þunglyndi,	  verið	  í	  meðferð	  

hjá	   geðlækni	   né	   sálfræðingi	   eða	   verið	   í	   innlögn	   á	   geðdeild.	   Enginn	   þeirra	   hafði	   áður	  

gert	   tilraun	   til	   sjálfsvígs,	   þeir	   voru	   félagslyndari	   en	   þeir	   fyrir	   sunnan	   og	   voru	   tengdir	  

stórum	  vinahópi	  og	  voru	  því	  betur	   félagslega	   tengdir.	  Rúmlega	  helmingur	  þeirra	   fyrir	  

austan	  eða	  71%	  hafði	  þó	  átt	  vin	  eða	  félaga	  sem	  framið	  hafði	  sjálfsvíg	  en	  57%	  þeirra	  á	  

höfuðborgarsvæðinu	  höfðu	  ekki	  upplifað	  það	  í	  sínu	  nærumhverfi.	  	  

Auðvelt	   er	   að	   draga	   þá	   ályktun	   að	   einskonar	   bylgja	   sjálfsvíga	   hafi	   farið	   yfir	  

Austurland	  þar	  sem	  mörg	  sjálfsvíganna	  tengdust	  og	  má	  ætla	  að	  um	  viðurkennda	  aðferð	  

við	  lausn	  vandamála	  hafi	  verið	  að	  ræða.	  Líkt	  og	  aðferðin	  væri	  meðtekin	  og	  samþykkt	  og	  

einskonar	   hluti	   af	   unglingamenningunni	   á	   svæðinu.	   Aðferðirnar	   við	   sjálfsvígin	   voru	  

nokkrar	   og	   ólíkar	   en	   31%	   notuðu	   byssu	   við	   verknaðinn	   en	   það	   var	   langalgengasta	  

aðferðin	   sem	   drengirnir	   á	   Austurlandi	   notuðu	   eða	   í	   64%	   tilvika	   (Wilhelm	   Norðfjörð,	  

2001).	  	  

Niðurstöður	  benda	  til	  þess	  að	  á	  Austurlandi	  hafi	   félagslegir	  þættir	  skipt	  meira	  máli	  

en	   á	   höfuðborgarsvæðinu	   því	   þar	   sem	   svokölluð	   keðjusjálfsvíg	   eiga	   sér	   stað	   skapast	  

hætta	  á	  ákveðinni	  félagslegri	  sefjun	  líkt	  og	  sjálfsvíg	  verði	  smitandi.	  Það	  lýsir	  sér	  þannig	  

að	  ef	  einhver	  í	  fjölskyldunni	  eða	  vinahópnum	  er	  farinn	  að	  velta	  fyrir	  sér	  möguleikanum	  

þá	  getur	  eitt	  sjálfsvíg	  leitt	  til	  þess	  að	  annað	  verður	  til	  (Wilhelm	  Norðfjörð,	  2001).	  	  

Þó	   ekki	   sé	   hægt	   að	   fullyrða	   að	   um	   hermiverkun	   sjálfsvíga	   hafi	   verið	   að	   ræða	   á	  

Austurlandi	  er	  áhugavert	  að	  skoða	  rannsóknir	  sem	  hafa	  verið	  gerðar	  á	  keðjuverkun.	  Ein	  

slík	   var	   framkvæmd	   í	   Bandaríkjunum	   þar	   sem	   rannsakendur	   skoðuðu	   umfjallanir	  

fjölmiðla	  í	  tenglum	  við	  sjálfsvígstilvik.	  Niðurstöður	  sýndu	  fram	  á	  aukinn	  fjölda	  sjálfsvíga	  

eftir	   umfjallanir	   fjölmiðla	   um	   sjálfsvíg	   og	   þá	   sérstaklega	   ef	   greint	   var	   frá	   þeim	   á	  

dramatískan	  hátt	  eða	  sveipuðu	  þau	  hetju-‐	  eða	  dýrðarljóma.	  	  

Skiptir	   því	   verulegu	   máli	   hvernig	   farið	   er	   með	   umfjallanir	   af	   slíkum	   atburðum	   í	  

fjölmiðlum	  (Sudak	  og	  Sudak,	  2005).	  

	   Seinni	   rannsóknin	   sem	  er	   til	   umfjöllunar	   er	  megindleg	  og	  beinir	   sjónum	   sínum	  að	  

sjálfsvígum	  og	   tilrauna	   til	   sjálfsvígs	  meðal	   ungs	   fólks	   á	   aldrinum	  15-‐24	   ára	   á	   Íslandi	   í	  

alþjóðlegum	   samanburði.	   Hún	   er	   unnin	   af	   rannsóknarmiðstöðinni	   Rannsóknir	   og	  

greining	   í	   samstarfi	   	   við	   Embætti	   landlæknis.	   Byggir	   hún	   á	   gögnum	   og	   niðurstöðum	  

rannsóknarinnar	   Ungt	   fólk	   á	   Íslandi	   á	   árabilinu	   1992–2000	   og	   gögnum	   frá	  

Alþjóðaheilbrigðisstofnuninni	   (WHO).	   Skoðuð	   eru	   skráð	   sjálfsvíg	   í	   ýmsum	   löndum	   frá	  

árunum	   1951–2000	   og	   tíðni	   og	   þróun	   meðal	   íslenskra	   ungmenna	   borin	   saman	   við	  

þróun	  sjálfsvíga	  hjá	  jafnöldrum	  í	  nokkrum	  ríkjum	  innan	  Evrópu	  og	  á	  Norðurlöndunum.	  	  

Einnig	   er	   hugað	   að	   upplifun	   og	   reynslu	   þeirra	   ungmenna	   sem	   hafa	   farið	   í	   gegnum	  

sjálfsvígshugleiðingar,	  gert	  tilraunir	  eða	  upplifað	  sjálfsvíg	  annarra.	  Einnig	  er	  lagt	  mat	  á	  

tengsl	  og	  líkindi	  sjálfsvígstilrauna	  vegna	  skorts	  á	  tengslum	  einstaklings	  við	  fjölskyldu	  og	  

vini,	  neyslu	  áfengis	  og	  vímuefna	  og	  áhrifa	  sjálfsvígshegðunar	  annarra.	  	  

	   Samkvæmt	   tölum	   frá	   Alþjóðaheilbrigðisstofnuninni	   (WHO)	   voru	   sjálfsvíg	   á	   meðal	  

íslenskra	  ungmenna	  á	  aldrinum	  15-‐24	  ára	  hæst	  árið	  1991	  en	  þá	  tóku	  13	  piltar	   líf	  sitt.	  

Heildarfjöldi	  ungra	  manna	  á	  þessum	  aldri	  á	  Íslandi	  á	  þessu	  tímabili	  voru	  21.000	  og	  því	  

er	   umreiknuð	   tíðni	   árið	  1991,	   61	   sjálfsvíg	   á	   100.000	   íbúa.	   Sem	  verður	   að	   teljast	   afar	  

mikið	   (Þóroddur	   Bjarnason,	   Bryndís	   Björk	   Ásgeirsdóttir	   og	   Inga	   Dóra	   Sigfúsdóttir,	  

2002).	  

Allt	   til	   ársins	   1981	   var	   tíðni	   sjálfsvíga	   meðal	   ungra	   karlmanna	   á	   Íslandi	   nokkuð	  

svipuð	   eða	   aðeins	   hærri	   en	   tíðnin	   í	   Danmörku	   og	   Svíþjóð.	   Í	   Danmörku	   var	   hún	   17	   á	  

hverja	  100.000	   íbúa,	  14	   í	  Svíþjóð	  en	  um	  18	  á	  hverja	  100.000	   íbúa	  á	   Íslandi.	  Eftir	  árið	  

1981	   fjölgar	  hins	  vegar	   sjálfsvígum	  á	   Íslandi	  og	  einnig	   í	   Finnlandi	  en	   stóðu	   í	   stað	  eða	  

fækkaði	   í	   Danmörku	   og	   Svíþjóð	   (Þóroddur	   Bjarnason,	   Bryndís	   Björk	   Ásgeirsdóttir	   og	  

Inga	  Dóra	  Sigfúsdóttir,	  2002).	  

	  	   Á	   tímabilinu	   1984-‐1991	   jókst	   sjálfsvígstíðni	   mjög	   á	   meðal	   íslenskra	   pilta	   en	   á	   því	  

tímabili	   var	   tíðnin	  mun	  hærri	   en	   í	   stærstu	   löndum	  Evrópu	   en	  nokkuð	   	   lægri	   en	   tíðni	  

sjálfsvíga	  meðal	  pilta	  í	  Finnlandi.	  Aukningin	  í	  tíðni	  sjálfsvíga	  meðal	  íslenskra	  pilta	  stóð	  of	  

lengi	  yfir	  og	  var	  of	  mikil	  til	  þess	  að	  hægt	  sé	  að	  tala	  um	  tilviljunarsveiflur	  í	  því	  sambandi.	  

Skýringarnar	  eru	  ekki	  augljósar	  en	  nokkuð	  svipuð	  aukning	  varð	  á	  sama	  tíma	  í	  nokkrum	  

öðrum	   löndum	  en	  þó	   ekki	   í	   þeim	   löndum	   sem	   Ísland	  ber	   sig	   helst	   saman	   við.	   Einnig	  

vakti	   athygli	   að	   sjálfsvíg	   meðal	   íslenskra	   stúlkna	   jukust	   ekki	   samhliða	   aukningunni	  

meðal	  pilta	  (Þóroddur	  Bjarnason	  o.fl.,	  2002).	  

Sjálfsvíg	  og	  sjálfsvígtilraunir	  er	  ekki	  hægt	  að	  slíta	   í	   sundur	  þó	  sambandið	  á	  milli	   sé	  

afar	   flókið.	   Tilraunir	   til	   sjálfsvíga	   eru	   almennt	   algengari	   meðal	   kvenna	   en	   sjálfsvíg	  

algengari	   meðal	   eldra	   fólks	   og	   karlmanna.	   Þótt	   fæstir	   þeirra	   sem	   geri	   tilraunir	   til	  

sjálfsvígs	  muni	  taka	  líf	  sitt	  að	  lokum	  er	  þó	  vitað	  að	  einstaklingur	  sem	  hefur	  áður	  reynt	  

sjálfsvíg	  er	  margfalt	   líklegri	   til	   þess	   að	   taka	   líf	   sitt	   en	   sá	   sem	  enga	   tilraun	  hefur	   gert.	  

Áætlað	  er	  að	  40–60%	  þeirra	  sem	  koma	  inn	  á	  sjúkrahús	  vegna	  sjálfsvíga	  hafi	  gert	  slíka	  

tilraun	  áður.	  En	  af	  hópi	  allra	  þeirra	  einstaklinga	  sem	  komu	  á	  bráðamóttöku	  geðdeildar	  

Borgarspítalans	   vegna	   sjálfsvígstilrauna	   á	   tímabilinu	   1983-‐1985	   höfðu	   3,8%	   fyrirfarið	  

sér	  í	  desember	  1991.	  Því	  er	  áætlað	  að	  þegar	  til	  lengri	  tíma	  er	  litið	  munu	  10-‐14%	  þeirra	  

sem	  einhvern	  tímann	  hafi	  gert	  tilraun	  til	  að	  taka	  líf	  sitt,	  að	  lokum	  ná	  því	  markmiði	  sínu	  

(Þóroddur	  Bjarnason	  o.fl.,	  2002).	  

Árið	  1992	  voru	  kannanir	  lagðar	  fyrir	  nemendur	  í	  framhaldsskólum	  og	  efstu	  bekkjum	  

grunnskóla.	   Þær	   voru	   liður	   í	   rannsóknarverkefninu	   Ungt	   fólk	   1992,	   sem	   beindist	   að	  

ýmsum	  þáttum	  í	  lífi	  ungs	  fólks	  og	  var	  spurt	  um	  heilsu	  og	  líðan	  þeirra	  bæði	  andlega	  og	  

líkamlega.	  Helstu	  niðurstöður	  þessarar	  könnunar	  voru	  að	  árið	  1992	  höfðu	  um	  26	  piltar	  

af	   hverjum	   1.000	   og	   47	   af	   hverjum	   1.000	   stúlkum	   í	   9	   og	   10.	   bekk	   gert	   tilraun	   til	  

sjálfsvígs	  þann	  vetur	  sem	  könnunin	  fór	  fram.	  Tíðnin	  er	  nokkuð	  lægri	  meðal	  nemenda	  í	  

framhaldsskóla	  og	  kynjahlutfall	  jafnara	  en	  árið	  1992	  höfðu	  1,3%	  reynt	  að	  gera	  tilraun	  á	  

síðasta	   vetri	   en	   2%	   beggja	   kynja	   árið	   2000.	   Því	   virðast	   tilraunir	   til	   sjálfsvíga	   vera	  

algengari	   meðal	   nemenda	   í	   efstu	   bekkjum	   grunnskóla	   en	   á	   meðal	   nemenda	   í	  

framhaldsskólum.	   Athygli	   vekur	   að	   tíðni	   tilrauna	   til	   sjálfsvígs	   meðal	  

framhaldsskólanema	   er	   umtalsvert	   lægri	   en	   tíðni	   meðal	   jafnaldra	   þeirra	   utan	  

framhaldsskóla	  (Þóroddur	  Bjarnason	  o.fl.,	  2002).	  En	  það	  er	  í	  samræmi	  við	  niðurstöður	  

rannsóknar	  Wilhelms	  á	  sjálfsvígum	  á	  Austurlandi	  og	  höfuðborgarsvæðinu	  en	  lítill	  hluti	  

þeirra	   látnu	   hafði	   stundað	   nám	   í	   framhaldsskóla	   (Wilhelm	   Norðfjörð,	   2001).	   Þessi	  

munur	  milli	  skólastiga	  kann	  að	  stafa	  af	  því	  að	  þau	  ungmenni	  sem	  verst	  eru	  sett	  hverfi	  

frá	  námi	  eftir	  að	  skólaskyldu	  lýkur.	  

Samandregnar	  niðurstöður	  rannsóknarinnar	  eru	  helstar	  þær	  að	  á	  milli	  áranna	  1992	  

og	   2000	   jókst	   marktækt	   hlutfall	   nemenda	   í	   framhaldsskólum	   sem	   einhvern	   tímann	  

hafði	  gert	  tilraun	  til	  að	  fyrirfara	  sér.	  Þessi	  aukning	  skýrist	  ekki	  af	  breytingum	  á	  aldurs-‐	  

eða	   kynjahlutföllum	   þessa	   hóps,	   breytingum	   á	   félagslegri	   einangrun,	   neyslu	   löglegra	  

eða	   ólöglegra	   vímuefna	   né	   heldur	   af	   aukinni	   snertingu	   framhaldsskólanema	   við	  

sjálfsvígsatferli	   annarra.	   	   Þvert	   á	   móti	   var	   aukning	   sjálfsvígstilrauna	   meðal	  

framhaldsskólanema	  enn	  meiri	   þegar	   tillit	   hafði	   verið	   tekið	   til	   slíkra	  þátta.	  Árið	   2000	  

voru	  eldri	  framhaldsskólanemar	  ólíklegri	  til	  að	  hafa	  gert	  tilraun	  til	  sjálfsvígs	  en	  þeir	  sem	  

voru	  yngri.	  Framhaldsskólanemar	  sem	  nutu	  lítils	  stuðnings	  foreldra,	  voru	  sjaldan	  með	  

vinum	  eða	  neyttu	  áfengis,	  tóbaks	  og	  kannabisefna	  í	  meiri	  mæli	  en	  aðrir	  voru	  líklegri	  til	  

þess	   að	   hafa	   gert	   tilraun	   til	   sjálfsvígs.	   Jafnframt	   voru	   þeir	   nemendur	   sem	   höfðu	  

upplifað	  að	  einhver	  vinur	  eða	  kunningi	  hafði	   sagt	   frá	   sjálfsvígshugleiðingum	  eða	  áttu	  

vini,	   sem	   reynt	   höfðu	   að	   fyrirfara	   sér,	   líklegri	   til	   að	   hafa	   gert	   tilraun	   til	   sjálfsvígs	  

(Þóroddur	  Bjarnason	  o.fl.,	  2002).	  	  

3.3	   Dulúðin	  við	  verknaðinn	  	  

Talið	  er	   að	  geðrænir	   kvillar	   tengist	  um	  90%	   sjálfsvíga	  á	  einn	  eða	  annan	  máta.	  Oft	   er	  

þetta	  misskilið	  á	  þann	  veg	  að	  geðsjúkdómar	  valdi	  sjálfsvígum	  og	  það	  séu	  bara	  þeir	  sem	  

haldnir	   eru	   geðrænum	   kvillum	   sem	   falli	   fyrir	   eigin	   hendi,	   en	   það	   er	   ekki	   rétt.	   Þær	  

rannsóknir	   sem	  gerðar	  hafa	  verið	  og	   tengja	   sjálfsvíg	  við	  geðsjúkdóma	  eru	  að	  stærstu	  

leyti	  byggðar	  á	  athugunum	  eftir	  sjálfsvíg.	  Farið	  er	  yfir	  skýrslur	  og	  sögu	  einstaklinga	  og	  

virðist	   sem	   svo	   að	   niðurstaða	   sé	   fundin	   ef	   greinileg	   merki	   eru	   um	   geðsjúkdóma.	  

Staðreyndin	   er	   sú	   að	   geðsjúkdómar	   almennt	   og	   þá	   sérstaklega	   þunglyndi	   eru	  

áhættuþættir	   sjálfsvíga	   en	   ekki	   sjálfsögð	   orsök	   (Ástvinamissir	   vegna	   sjálfsvígs,	   2011).	  

Algengt	   er	   að	   í	   umræðunni	   sveipi	   fólk	   dulúð	   yfir	   sjálfsvíg	   og	   það	   sé	   upphafið	   sem	  

hetjudáð	   eða	   eitthvað	   í	   þá	   veruna.	   Þetta	   kemur	   þó	   oftar	   fyrir	   þegar	   um	   fræga	  

einstaklinga	   er	   að	   ræða.	   Það	   verður	   þó	   ekki	   horft	   framhjá	   því	   að	   um	   mannlegan	  

harmleik	  er	  að	   ræða	   sem	  hefur	  gríðarleg	  áhrif	   á	  allt	  umhverfi	  þess	   sem	   tekur	   líf	   sitt.	  

Fjölskyldu,	   vini,	   skólafélaga	   og	   hverja	   aðra	   þá	   sem	   standa	   honum	   næst	   (Embætti	  

landlæknis,	  2007).	  

3.4	   Vandkvæði	  við	  rannsóknir	  	  

Þegar	   einstaklingur	   tekur	   líf	   sitt	   getur	   í	   sumum	   tilfellum	   verið	   erfitt	   eða	   jafnvel	  

ómögulegt	  að	  skera	  úr	  um	  hvort	  dauðsfall,	  t.d.	  þegar	  um	  er	  að	  ræða	  bílslys,	  drukknun,	  

fall	   eða	   af	   völdum	   þess	   að	   viðkomandi	   tók	   of	   stóran	   lyfjaskammt,	   hafi	   í	   raun	   verið	  

ásetningur	  eða	  slys.	  Í	  mörgum	  tilfellum	  er	  mikið	  ábótavant	  við	  skráningar	  og	  túlkanir	  á	  

því	   hvað	   sé	   sjálfsvíg	   og	   hvað	   ekki	   og	   getur	   verið	   munur	   á	   því	   á	   milli	   landa	   og	  

menningarsvæða	  en	  dæmi	  eru	  um	  að	  dauðsföll	  af	  þessum	  toga	  séu	  ranglega	   flokkuð	  

sem	  banaslys	  en	  ekki	  sjálfsvíg	  (Embætti	  landlæknis,	  2004).	  	  

Flestar	  þeirra	  rannsókna	  sem	  gerðar	  hafa	  verið	  á	  dauða	  ungmenna	  sem	  látist	  hafa	  á	  

vofveiflegan	  hátt	   sýna	  að	  dauðsföllin	   eru	   jafn	  margvísleg	  og	  þau	  eru	  mörg.	   Í	   flestum	  

þeirra	  má	  finna	  augljós	  merki	  um	  sjálfseyðingarhvöt	  og	  áhættuhegðun	  en	  líklegt	  er	  að	  

sum	  þessara	  dauðsfalla	  hafi	   verið	  óviljaverk	  eða	   slys	   en	  önnur	  hafi	   verið	   viljaverk	  og	  

megi	  rekja	  til	  andlegra	  þjáninga	  og	  örvæntingar	  (Embætti	  landlæknis,	  2004).	  

4.	  Fræðileg	  umfjöllun	  

4.1	   Félagslegir	  þættir	  	  

Við	  vissar	  kringumstæður	  er	  sjálfsvígshegðun	  algengari	  í	  sumum	  fjölskyldum	  en	  öðrum	  

og	  getur	  komið	  til	  bæði	  vegna	  umhverfisþátta	  og	  erfða.	  Rannsóknir	  hafa	  sýnt	  að	  ýmsir	  

félagslegir	  þættir	  geti	  haft	  veruleg	  áhrif	  á	  sjálfsvígtilraunir	  og	  sjálfsvíg	  meðal	  barna	  og	  

unglinga.	   Það	   ber	   þó	   að	   hafa	   í	   huga	   að	   þeir	   áhættuþættir	   og	   áhættuaðstæður	   sem	  

taldar	  eru	  hafa	  áhrif	  geta	  verið	  afar	  mismunandi	  milli	  heimsálfa	  og	  menningarsvæða	  en	  

þessir	  þættir	  eru	  ekki	  taldir	  eiga	  við	  í	  öllum	  tilvikum	  (Embætti	  landlæknis,	  2004).	  	  

Bág	   fjárhagsleg	   staða,	   lágt	   menntastig	   og	   atvinnuleysi	   í	   fjölskyldu	   eru	   taldir	   vera	  

áhættuþættir	   ásamt	   skorti	   á	   félagslegu	   stuðningsneti.	   Börn	   sem	   njóta	   ekki	  

viðurkenningar	  í	  samfélagi	  sínu	  hvort	  sem	  er	  hjá	  fjölskyldu	  eða	  jafningjum,	  í	  skólanum	  

eða	   hjá	   öðrum	   stofnunum	   eiga	   oft	   við	   alvarlegan	   vanda	   að	   stríða	   og	   upplifa	   skort	   á	  

fyrirmyndum	  til	  að	  styðjast	  við	  til	  að	  ná	  þroska.	  Erfiðleikar	  sem	  tengjast	  eigin	  kynímynd	  

og	   kynhneigð	   eru	   einnig	   taldir	   auka	   hættu	   á	   sjálfsvíghegðun.	   Einnig	   eru	   neikvæð	  

fjölskyldutengsl	   og	   áföll	   á	   bernskuárum	   sögð	   hafa	   mikil	   áhrif	   á	   allt	   líf	   ungmenna	  

(Embætti	  landlæknis,	  2004).	  	  

4.2	   Kynhlutverk	  

Kynhlutverk	   e.	   gender	   roles	  er	   ákveðin	   hegðun	   eða	   hlutverk	   sem	   tileinkuð	   eru	   öðru	  

kyninu	   frekar	   en	   hinu	   (Jafnréttisstofa,	   2013).	   Það	  má	   segja	   að	   við	   lifum	   í	   tvískiptum	  

heimi,	  þess	  karllæga	  og	  hins	  kvenlæga	  þar	  sem	  markmið	  baráttu	  til	  jafnréttis	  miðast	  við	  

að	  sameina	  þessa	  tvo	  heima.	  Að	  ná	  að	  skapa	  heim	  þar	  sem	  karlar	  og	  konur	  geta	  lifað	  lífi	  

sínu	   eins	   og	   best	   þau	   velja	   sjálf	   án	   þeirra	   takmarkana	   og	   þvingana	   sem	   búa	   í	  

aldargömlum	   hugmyndum,	   reglum	   og	   hefðum	   sem	   setja	   kynin	   á	   bása	   og	   takmarka	  

möguleika	  þeirra.	  Kerfið	  er	  hamlandi	  fyrir	  framþróun	  alls	  okkar	  samfélags.	  Ólíkar	  reglur	  

gilda	   um	   þessa	   tvo	   hópa	   og	   flestar	   eru	   þær	   óskráðar	   en	   samþykktar	   án	   orða	   og	   frá	  

fæðingu	  læra	  kynin	  þær	  ólíku	  reglur,	  siði,	  venjur	  og	  viðmið	  sem	  gilda	  um	  hegðun	  þeirra	  

og	   líf.	  Reglur	  þessar	  eru	  hluti	  af	  menningararfi	  sem	  fylgt	  hefur	  manninum	  um	  margar	  

aldir	  og	  er	  valdur	  þess	  að	  konur	  og	  karlar	  standa	  ekki	   jafnfætis	   í	  samfélaginu	  (Gerður	  

Bjarnadóttir	  og	  Guðný	  Guðbjörnsdóttir,	  2011).	  	  	  

Strax	   í	   uppeldinu	   hefst	   félagsmótun	   karla	   og	   kvenna	   þar	   sem	   þau	   læra	   hin	  

hefðbundnu	  kynhlutverk.	  Stelpur	  eru	  mótaðar	  í	  að	  vera	  mjúkar,	  fíngerðar,	  ósjálfstæðar	  

og	   beri	   að	   taka	   lítið	   pláss.	   Strákar	   læra	   hins	   vegar	   að	   vera	   sterkir,	   árásargjarnir	   og	  

metnaðarfullir,	  sýna	  litlar	  tilfinningar	  og	  alls	  ekki	  að	  fella	  tár.	  Ef	  foreldrar	  væru	  spurðir	  

hvort	   þeir	   kæmu	   á	   annan	   hátt	   fram	   við	   syni	   sína	   en	   dætur	   myndu	   þeir	   að	   öllum	  

líkindum	  flestir	  svara	  því	  neitandi.	  Rannsóknir	  hafa	  hins	  vegar	  bent	  til	  þess	  að	  foreldrar	  

beri	   ólíkar	   væntingar	   til	   barna	   sinna	   eftir	   kyni	   vegna	   þeirra	   samfélagslega	   inngrónu	  

hugmynda	  sem	  eru	  ríkjandi	  til	  ólíkra	  kynhlutverka.	  Flestir	  foreldrar	  gera	  sér	  ekki	  grein	  

fyrir	   því	   að	   þeir	   séu	   að	   hegða	   sér	   í	   samræmi	   við	   þær	   hugmyndir	   (Newman	   og	  

Grauerholz,	  2002).	  	  

Þannig	  móta	  foreldrar	  og	  uppalendur	  börn	  sín	  inn	  í	  þau	  fyrirfram	  viðteknu	  hlutverk	  

sem	  kynin	  eru	  sniðin	  að	  og	  þannig	  er	  kerfinu	  viðhaldið.	  Þar	  eru	  væntingarnar	  þekktar	  

og	  lítið	  sem	  kemur	  á	  óvart.	  Konur	  eru	  penar	  og	  háðar	  og	  karlmenn	  eru	  tilfinningalausar	  

fyrirvinnur	  sem	  gráta	  ekki.	  	  

4.3	   Kynjakerfið	  

Samkvæmt	   kynjafræðum	   eru	   hugmyndir	   og	   hefðir	   kynhlutverkanna	   kallaðar	  

kynjakerfið	  e.	  Gender	  system/patriarchy.	  Það	  er	   félagslegt	  yfirráðakerfi	  og	  má	  merkja	  

ummerki	   þess	   í	   öllum	   lögum	   þjóðfélagsins	   og	   í	   þessu	   kerfi	   njóta	   karlmenn	   góðs	   af	  

kerfisbundinni	   undirskipun	   kvenna	   (Gerður	   Bjarnadóttir	   og	   Guðný	   Guðbjörnsdóttir,	  

2011).	  Kynjakerfið	  er	  nokkurs	  konar	  forskrift	  sem	  býr	  í	  menningu	  okkar	  og	  hefur	  áhrif	  á	  

hver	  við	  erum	  og	  hvernig	  við	  högum	  okkur	  en	  hún	  er	  ekki	  sú	  sama	  fyrir	  konur	  og	  karla.	  	  

Kynjakerfið	  er	   kenning	   sem	   leitast	   við	   að	  draga	   fram	   í	   dagsljósið	  þá	  þætti	   sem	  valda	  

misrétti	  kynjanna.	  	  

Enski	   félagsfræðingurinn	  Sylvia	  Walby	  (1990)	  hefur	  skilgreint	  kynjakerfið	  og	  heldur	  

því	   fram	   að	   það	   sé	   ekki	   afmarkað	   og	   sérstætt	   kerfi	   heldur	   samtvinnist	   það	   öðrum	  

valdakerfum,	   svo	   sem	   stéttaskiptingu	   og	   kynþáttakúgun.	   Walby	   aðgreinir	   svið	  

samfélagsins	   í	   tvennt	   eða	   í	   opinbert	   svið	   og	   einkasvið.	   Kynjakerfið	   segir	   hún	   að	   hafi	  

verið	   sterkast	   á	   einkasviðinu	   framan	   af	   20.	   öld	   en	   eftir	   að	   konur	   öðluðust	   formleg	  

réttindi	  til	  jafns	  við	  karla	  hafi	  meginuppspretta	  valds	  flust	  yfir	  á	  opinbera	  sviðið	  (Walby,	  

1990).	  	  

Rekur	  hún	  þá	  þróun	  til	  aukinnar	  þátttöku	  kvenna	  á	  vinnumarkaði	  og	  það	  hafi	  fært	  þeim	  

aukið	  efnahagslegt	  sjálfstæði.	  Með	  þeirri	  breytingu	  hafi	  yfirskipan	  karla	  á	  einkasviðinu	  

veikst	  og	  þannig	  hafi	  meginuppspretta	  valdsins	  flust	  yfir	  á	  opinbera	  sviðið.	  	  

	   Kenningin	  gengur	  út	  á	  það	  að	  útskýra	  þá	  skiptingu	  sem	  hún	  telur	  kynjað	  vald	  birtast	  

í.	   Sviðin	   eru	   sex	   og	   eru	   vinnumarkaðurinn,	   ríkið,	   fjölskyldan,	  menning,	   kynverund	  og	  

ofbeldi.	  Á	  vinnumarkaði	  e.paid	  employment,	  birtist	  þetta	  vald	  í	  þremur	  meginþáttum,	  í	  

mismuni	  á	  launum	  milli	  karla	  og	  kvenna,	  þeirri	  staðreynd	  að	  konur	  raðast	  í	  valdaminni	  

stöður	  en	  karlar	  innan	  atvinnugreinar.	  Og	  að	  lokum	  í	  því	  að	  konur	  sinna	  ólíkum	  störfum	  

en	   karlar.	   Meginástæðuna	   fyrir	   þessum	   mun	   segir	   hún	   vera	   að	   hin	   hefðbundnu	  

kvennastörf	  séu	  lægra	  launuð	  en	  hefðbundin	  karlastörf	  og	  að	  störf	  kvenna	  séu	  einnig	  

minna	   metin	   í	   samfélaginu.	   Einnig	   geta	   valdabarátta	   og	   pólitík	   skýrt	   þennan	   mun	  

(Walby,	  1990).	  	  

Fjölskylda	  og	  heimilislíf	  e.	  houshold	  production,	  er	  næsta	  svið	  sem	  hún	  fjallar	  um	  og	  

tilheyrir	  það	  einkasviðinu.	  Miklar	  breytingar	  hafa	  orðið	  á	  uppbyggingu	  fjölskyldunnar	  á	  

Vesturlöndum	   en	   þrátt	   fyrir	   að	   konur	   séu	   virkir	   þátttakendur	   á	   vinnumarkaði	   hefur	  

ábyrgð	   þeirra	   á	   heimilishaldi	   og	   uppeldi	   barnanna	   lítið	   sem	   ekkert	  minnkað.	   Ekki	   er	  

hægt	   að	   nota	   náttúrulögmálin	   til	   þess	   að	   útskýra	   þennan	  mun	   heldur	   sé	   það	  miklu	  

frekar	  kynjakerfið	  sem	  viðhaldi	  þessari	  hefðbundnu	  skiptingu	  hlutverkanna	  á	  heimilinu	  

(Walby,	  1990).	  

Menning	   er	   þriðja	   sviðið	   sem	   Walby	   beinir	   sjónum	   sínum	   að	   en	   hún	   fjallar	   um	  

tvíhyggjuna	  sem	  einkennir	  menninguna	  og	  hvernig	  ýtt	  er	  undir	   ríkjandi	   staðalímyndir	  

strax	   við	   fæðingu	   barna	   þegar	   þau	   eru	   klædd	   í	   viðeigandi	   kynjaða	   liti.	   Leikföng	   eru	  

einnig	  kynjuð	  og	   líklegt	  að	  stelpum	  séu	  gefnar	  dúkkur	  en	  strákar	   fái	   lestir	  eða	   lego.	   Í	  

uppvexti	   fá	   börn	   einnig	   að	   sjá	   foreldra	   sína	   sinna	  ólíkum	  hlutverkum,	  mamma	   sinnir	  

eldhúsinu	  og	  þeim	  verkum	  sem	  þarf	  að	  sinna	  þar	  á	  meðan	  pabbi	  gerir	  við	  bílinn	  og	  sér	  

um	   grófu	   verkin	   sem	   þarf	   að	   vinna	   í	   garðinum.	   Sjónvarpsmiðlar	   hafa	   áhrif	   á	   þessi	  

kynjuðu	  hlutverk	  og	  að	  hennar	  mati	  ýta	  þeir	  undir	  og	  viðhalda	  þessum	  staðalmyndum	  

kynjanna	   með	   því	   að	   birta	   konur	   sem	   kyntákn	   annars	   vegar	   og	   hins	   vegar	   í	   hinu	  

hefðbundna	  hlutverki	  húsmóður	  á	  meðan	  karlar	  birtast	   frekar	   í	   valdastöðum	  (Walby,	  

1990).	  	  

Þar	  sem	  ýtt	  er	  undir	  þessar	  staðalímyndir	  kynjanna	  í	  menningu	  okkar	  lifa	  þær	  góðu	  lífi	  

en	  allir	  menningarkimar	  eru	  að	  hennar	  mati	  uppfullir	  af	  þessum	  staðarímyndum	  líkt	  og	  

tungumálið,	  fjölmiðlar,	  sagan	  og	  umhverfið	  allt.	  

Fjórða	   sviðið	   í	   flokkuninni	   er	   kynverund	   e.	   sexuality.	   Walby	   heldur	   því	   fram	   að	  

kynverundin	  sé	  félagslega	  mótuð	  og	  sterkra	  og	  augljósra	  áhrifa	  kynjakerfisins	  gæti	  við	  

upplifun	  fólks	  á	  kynverund	  sinni	  og	  nefnir	  hún	  sem	  dæmi	  meydóm	  stúlka	  og	  þýðinguna	  

sem	   hann	   hafði	   á	   tuttugustu	   öldinni.	   Hann	   var	   afar	   mikilvægur	   og	   á	   margan	   hátt	  

heilagur	   þar	   sem	   kona	   sem	  hafði	   stundað	   kynlíf	   fyrir	   giftingu	   taldist	   ekki	   vera	   góður	  

kostur.	   Einnig	   hafi	   feðraveldið	   mótað	   mikilvægi	   meydómsins	   en	   með	   breyttri	  

skilnaðarlöggjöf	  og	  getnaðarvörnum	  hafi	  kynverund	  kvenna	  færst	  í	  átt	  til	  þess	  sem	  hún	  

er	  í	  dag.	  Færa	  megi	  rök	  fyrir	  því	  að	  kynverundin	  sé	  félagslega	  mótuð	  með	  því	  að	  skoða	  

hvernig	  áhrif	  hún	  hefur	  haft	  á	  konur	  og	  samkynhneigða	  einstaklinga	  (Walby,	  1990).	  	  

	   Fimmta	  sviðið	  samkvæmt	  kenningu	  Walby	  er	  ofbeldi	  en	  hún	  talar	  um	  að	  ofbeldi	  sé	  

kynbundið	   þar	   sem	   karlar	   eru	   oftast	   gerendur	   en	   konur	   þolendur	   (Walby,	   1990).	  

Árskýrsla	  Stígamóta	  styður	  það	  og	  sýnir	  að	  á	  árinu	  2015	  voru	  85,1	  %	  þeirra	  sem	  leituðu	  

til	  samtakanna	  konur	  og	  í	  95%	  tilfella	  þar	  sem	  kona	  var	  brotaþoli	  var	  ofbeldismaðurinn	  

karl	   (Stígamót,	   2015).	   Kynbundið	   ofbeldi	   á	   sér	   nokkrar	   birtingarmyndir	   en	   þær	   eru	  

einna	  helstar	  heimilisofbeldi,	  sifjaspell	  og	  kynferðislegt	  ofbeldi	  og	  áreitni.	  Lagaumhverfi	  

hefur	  lagast	  mikið	  á	  síðustu	  árum	  en	  þrátt	  fyrir	  það	  er	  langt	  í	  land.	  Það	  sýnir	  sig	  best	  í	  

þeirri	   staðreynd	   að	   konur	   ná	   sjaldan	   fram	   réttlæti	   þegar	   þær	   leita	   réttar	   síns	   fyrir	  

dómstólum	  (Walby,	  1990).	  

Í	   ríkisvaldinu	  birtist	   kynjakerfið	   á	   frekar	   flókin	  máta	  að	  mati	  Walby	  og	  er	   erfitt	   að	  

fjalla	  um	  það,	  en	  það	  er	  síðasta	  svið	  kynjakerfisins.	  Ríkisvaldið	  hefur	  komið	  á	  mörgum	  

lagabreytingum	  sem	  hafi	  í	  gegnum	  tíðina	  bætt	  hag	  kvenna	  til	  muna	  og	  opnað	  fyrir	  þeim	  

leið	   frá	  einkasviðinu	  út	   í	  það	  opinbera.	  Það	  er	  hins	  vegar	  ekki	   sökum	  náttúrulögmála	  

sem	  ríkisvaldið	  er	  karllægt	  heldur	  var	  kynjakerfið	  ríkjandi	  þegar	  kerfið	  var	  að	  byggjast	  

upp.	  Karlar	  bjuggu	  til	  lögin	  og	  strúktúrinn	  innan	  þess	  og	  þess	  vegna	  lifir	  kynjakerfið	  enn	  

góðu	   lífi	   í	   ríkisvaldinu.	   Sjónarmið	   og	   hagsmuni	   kvenna	   vantar	   í	   strúktúrinn	   og	   getur	  

tekið	  langan	  tíma	  að	  breyta	  virkni	  kynjakerfisins	  í	  ríkisvaldinu	  (Walby,	  1990).	  	  

Ridgeway	  og	  Correll	  (2004)	  segja	  kynjakerfið	  hvíla	  á	  tveimur	  meginstoðum	  sem	  eru	  

annars	  vegar	  viðtekin	  kynjaviðhorf	   sem	  valda	  og	  viðhalda	  mismunun	  á	  milli	   kynjanna	  

og	   hins	   vegar	   samskiptamynstrum	   þar	   sem	   viðhorfin	   til	   kynjanna	   fá	   að	   leika	   lausum	  

hala.	  Viðhorfin	  lita	  öll	  samskipti	  milli	  kvenna	  og	  karla	  og	  um	  leið	  endurskapa	  samskiptin	  

viðtekin	   viðhorf	   og	   viðhalda	   þeim.	   Kynjakerfinu	   er	   þannig	   hægt	   að	   líkja	   við	   nokkurs	  

konar	  eilífðarvél	  sem	  viðheldur	  sjálfri	  sér	  í	  gegnum	  þessi	  samskipti.	  Kerfið	  er	  sífellt	  að	  

endurskilgreina	  sig,	  einhverjar	  breytingar	  verða	  á	  því	  en	  ávallt	  virðist	  vera	  innbyggð	  sú	  

virkni	   í	   kerfinu	   að	   karlmenn	   séu	   valdameiri	   en	   konur	   (Gerður	   Bjarnadóttir	   og	  Guðný	  

Guðbjörnsdóttir,	  2011).	  	  	  

4.4	   Staðalímyndir	  karlmennskunnar	  

Fræðimenn	  hafa	  bent	  á	  að	  ríkjandi	  hugmyndir	  um	  karlmennsku	  hafi	  verið	  að	  breytast	  

mikið	   í	   gegnum	  árin	   og	   ekki	   nú,	   frekar	   en	   áður,	   sé	   hægt	   að	   segja	   að	   hún	   sé	   föst	   og	  

óbreytileg	  stærð	  því	  markvisst	  hefur	  verið	  unnið	  að	  því	  að	  breyta	  henni	  (Ingólfur	  Ásgeir	  

Jóhannesson,	   2004).	   Karlmennska	   í	  miðaldarsamfélaginu	   til	   að	  mynda	   einkenndist	   af	  

vörnum	  gegn	  þjófum	  og	  öðrum	  óþjóðalýð	  þar	  sem	  skortur	  var	  á	  afskiptum	  ríkisvaldsins	  

til	  að	  viðhalda	  lögum	  og	  reglu.	  Karlmennska	  frá	  þessum	  tímum	  er	  því	  máluð	  hetjudáð	  

og	  dýrðarljóma	  því	  menn	  voru	  að	  verja	   fjölskyldur	  sínar	  og	  önnur	  verðmæti	   (Ingólfur	  

Ásgeir	  Jóhannesson,	  2004).	  	  

Kyn	   og	   dægurmenning	   eru	   tengd	   mjög	   flóknum	   böndum	   þar	   sem	   ríkjandi	  

kynjahugmyndir	   í	   dægurmenningu	  hafa	   töluvert	   vald	   yfir	  því	  hvernig	   kyn	  og	  hlutverk	  

kynjanna	  eru	  skilgreind.	  Fjölmiðlamenning	  er	  ein	  af	  þessum	  víddum	  sem	  ómæld	  áhrif	  

hefur	   á	   skilgreiningar	   á	   því	   hvað	   er	   karlmennska.	   Hugmyndir	   samtímans	   um	  

karlmennsku	   eru	   að	   mörgu	   leyti	   mótaðar	   og	   viðhaldið	   af	   fjölmiðlum	   og	   þeim	  

staðalmyndum	  sem	  þeir	  varpa	  fram.	  Með	  því	  að	  setja	  fram	  ákveðnar	  hugmyndir	  sem	  

viðhalda	   fjölmiðlar	   þeirri	   stöðu	   sem	   kynin	   hafa	   og	   um	   leið	   minnka	   rýmið	   og	  

möguleikana	   fyrir	   andstæður	   viðtekinna	   hugmynda	   til	   að	   koma	   fram	   (Milestone	   og	  

Meyer,	  2014).	  

Fjölmiðlar	  líkt	  og	  fræðimenn	  hafa	  gert	  hugmyndum	  um	  karlmennsku	  skil	  og	  reynt	  að	  

útskýra	  hvernig	  hún	  birtist	  í	  orðræðu	  dægurmenningarinnar,	  en	  höfundur	  greinarinnar	  

sem	  fjallað	  verður	  um	  hér	  gerir	  tilraun	  til	  þess	  að	  útskýra	  karlmennskuhugmyndir	  útfrá	  

því	   sem	  birtist	   í	  umræðum	  dægurmenningarinnar.	  Þetta	   sjónarhorn	  höfundar	  er	  ekki	  

byggt	  á	  fræðilegum	  grunni	  heldur	  gefur	  það	  frekar	  ágætis	  innsýn	  inn	  í	  þær	  hugmyndir	  

sem	  ríkja	  meðal	  almennings	  og	  er	  viðhaldið	  í	  fjölmiðlum	  (Brass,	  2005).	  

Brass	   skiptir	   karlmennskunni	   upp	   í	   þrjá	   flokka,	   en	   sá	   fyrsti	   er	   hin	   venjulegi	  

gagnkynhneigði	   maður	   e.	   hetrosexual,	   annar	   er	   metromaðurinn	   og	   sá	   þriðji	   og	  

jafnframt	   nýjasta	   tegund	   karlmennskunnar	   er	   sú	   sem	   hann	   kallar	   retromanninn	   eða	  

fortíðarmanninn.	  Hin	  venjulega	  gagnkynhneigða	  karlgerð	  kemur	  kurteisislega	  fram	  við	  

konur,	   er	   snyrtilegur	   og	   siðmenntaður	   maður	   sem	   hefur	   áhuga	   á	   kvikmyndum,	  

bókmenntum	   og	   kann	   að	   meta	   menningu	   og	   listir.	   	   Metromaðurinn	   eyðir	   að	   sögn	  

höfundar	  miklum	  tíma	  og	  peningum	  í	  útlit	  sitt	  og	  lífstíl	  og	  því	  reynist	  oft	  erfitt	  að	  skera	  

úr	  um	  hvoru	  kyninu	  þessi	   tegund	  af	  karlmanni	  heillast	  að.	  Margt	   í	   fari	  hans	  bendir	  til	  

þess	   að	   hann	   sé	   samkynhneigður	   og	   þá	   sér	   í	   lagi	   vegna	   þess	   að	   hann	   hegðar	   sér	   á	  

margan	   hátt	   eins	   og	   kona.	   Hann	   er	   vel	   snyrtur	   um	   hár	   og	   augabrúnir	   og	   gengur	   í	  

merkjafatnaði,	  notar	  mikið	  magn	  af	  snyrtivörum	  og	  ver	  jafnvel	  meiri	  tíma	  fyrir	  framan	  

spegilinn	  en	  konur	  (Brass,	  2005).	  Retromaðurinn	  er	  svo	  andstaðan	  við	  metromanninn	  

því	  hann	  ver	  meiri	  tíma	  við	  að	  fikta	  við	  græjur	  en	  að	  huga	  að	  útliti	  sínu.	  Klæðaburður	  

hans	  er	  hversdagslegur,	  hann	  er	  líklegur	  til	  að	  eiga	  stóran	  og	  grimmilegan	  hund	  og	  vill	  

steikina	   sína	   blóðuga.	   Konur	   eiga	   ekki	   að	   gera	  miklar	   væntingar	   til	   hans	   því	   hann	   er	  

ruddalegur	  og	  grófur	   í	   fasi,	   líklegur	   til	   að	  gleyma	  afmælisdegi	   konu	   sinnar	  og	   forðast	  

innihaldsríkar	   samræður.	   Þrátt	   fyrir	   alla	   hans	   galla	   er	   þessi	   tegund	   karlmanns	   efst	   á	  

óskalista	  hjá	  meirihluta	  kvenna	  í	  Bandaríkjunum	  (Brass,	  2005).	  

Þrátt	   fyrir	   að	   þessar	   hugmyndir	   Brass	   séu	   settar	   hér	   fram	   í	   þeim	   tilgangi	   að	  

undirstrika	  það	  vald	  sem	  fjölmiðlar	  geta	  haft	  á	  hugmyndir	  um	  kynjahlutverk	  sem	  verða	  

ríkjandi	  í	  samfélaginu	  hverju	  sinni	  má	  draga	  þá	  ályktun	  að	  þær	  hafi	  áhrif	  á	  það	  hvernig	  

menn	  konur	  velja	  sér	  og	  hvaða	  hlutverk	  og	  væntingar	  það	  eru	  sem	  karlar	  þurfa	  að	  rísa	  

undir.	  	  

	  

4.5	   Ríkjandi	  karlmennska	  

Ástralski	   félagsfræðingurinn	   Raewyn	   Connell	   notar	   hugtakið	   ríkjandi	   karlmennska	  

e.Hegemonic	   masculinity	   til	   að	   lýsa	   þeim	   samfélagslegu	   hugmyndum	   sem	   ríkja	   um	  

stöðu	   fólks	   í	   samræmi	   við	   kyngervi	   og	   þeirri	   karlmennsku	   sem	   er	   valdamest	   innan	  

samfélagsins	   hverju	   sinni.	   Einnig	   á	   það	   við	   um	   yfirgnæfandi	   stöðu	   karlmanna	   og	  

undirgefni	  kvenna	  á	  heimsvísu.	  Hún	  segir	  karlmennsku	  raðast	  í	  nokkurs	  konar	  stigveldi	  

þar	  sem	  ein	  tegund	  karlmennskunnar	  nær	  yfirráðum	  yfir	  þeim	  sem	  eru	  undirskipaðar.	  

Hún	   byggir	   hugtakið	   upp	   á	   hugmyndum	   fræðimannsins	   Antonio	   Gramsci	   um	  

menningarlegt	   forræði	   (Connell,	   2005).	   Meirihluti	   karlmanna	   uppfyllir	   þó	   ekki	  

kröfurnar	  um	  ríkjandi	  karlmennsku	  og	  er	  hún	  því	  ekki	  endilega	  normið	  í	  samfélaginu	  en	  

hún	   er	   viðmiðið	   sem	   karlar	   bera	   sig	   við.	   Þeir	   velja	   sér	   þann	   stað	   í	   orðræðunni	   sem	  

hjálpar	   þeim	   best	   við	   að	   komast	   hjá	   kvíða	   og	   því	   valdaleysi	   sem	   staða	   þeirra	   getur	  

valdið	  þeim.	  Ríkjandi	  karlmennska	  birtist	  því	  ekki	  sem	  hrein,	  skýr	  og	  aðskilin	  frá	  öðrum	  

hugmyndum	   um	   karlmennsku	   heldur	   skarast	   þær.	   Skörunin	   er	   hluti	   af	   þróunarferli	  

karlmennskunnar	   og	   getur	   bæði	   verið	   jákvæð	   og	   neikvæð	   (Ásta	   Jóhannsdóttir	   og	  

Kristín	  Anna	  Hjálmarsdóttir,	  2011).	  	  	  

4.6	   Skaðleg	  karlmennska	  

Karlmenn	   geta	   verið	   þolendur	   yfirráðakerfisins	   þar	   sem	   kynbundin	   forréttindi	   þeirra	  

geta	  haft	  neikvæðar	  afleiðingar	  fyrir	  þá.	  Ákveðin	  pressa	  myndast	  um	  nauðsyn	  þess	  að	  

viðhalda	   hinni	   karlmannlegu	   ímynd	   í	   tilgangi	   þess	   að	   viðhalda	   virðingu.	   Karlmennska	  

getur	  því	  verið	  skaðlegt	  karlmönnum	  og	  er	  oft	  kallað	  gjald	  karlmennskunnar.	  Skaðleg	  

karlmennska	  er	  að	  mati	  Ingólfs	  Ásgeirs	  Jóhannessonar	  heimatilbúið	  hugtak	  sem	  byggt	  

er	   á	   þeim	   hugmyndum	   að	   til	   séu	   viðteknar	   hugmyndir	   um	   karlmennsku,	   ferli	   og	  

fyrirkomulag	   sem	   talið	   sé	   vera	   skaðlegt	   fyrir	   samfélagið	   í	   heild	   sinni	   (Ingólfur	   Ásgeir	  

Jóhannesson,	  2004).	  Hann	  tiltekur	  í	  bók	  sinni	  Karlar	  og	  jafnréttisuppeldi	  tvennt	  sem	  er	  

ríkjandi	  í	  karlmennskuhugmyndum	  sem	  hann	  telur	  vera	  skaðlegt	  körlum.	  Hann	  flokkar	  

það	  í	  beint	  og	  óbeint	  ofbeldi.	  Undir	  beint	  ofbeldi	  telur	  hann	  barsmíðar	  og	  nauðganir	  en	  

undir	  óbeint	  setur	  hann	  gróft	  kynferðislegt	  tal	  karla	  um	  konur,	  klám	  og	  vændi.	  En	  klám	  

er	   ein	   birtingarmynd	   kynbundinnar	   valdbeitingar	   sem	  hefur	   það	   að	  markmiði	   að	   ýta	  

undir	   og	   styrkja	   í	   sessi	   undirskipan	   konunnar	   (Ingólfur	   Ásgeir	   Jóhannesson,	   2004).	  

Ríkjandi	   karlmennska	   sem	   byggir	   á	   þessari	   undirskipan	   getur	   ýtt	   undir	   viðhorf	   og	  

hegðan	  karla	  sem	  getur	  valdið	  þeim	  margvíslegum	  skaða	  og	  dregið	  úr	  því	  að	  til	  verði	  

fullkomið	  jafnrétti	  (Connell,	  2005).	  	  

	   Rannsóknir	   á	   breytileika	   karlmennskunnar	   þurfa	   að	   haldast	   í	   hendur	   við	   það	  

verkefni	  að	  gera	  menntastofnanir	  og	  þau	  svið	  sem	  menn	  og	  konur	  velja	  sér	  ópólitískt.	  

Þörf	  er	  á	  áherslu	  á	  að	  útvíkka	  karlmennskuhugmyndir	  til	  þess	  að	  drengir	  upplifi	  sig	  ekki	  

hrædda	   við	   að	   vera	   álitnir	   kvenlegir	   eða	   hommar	   ef	   þeir	   voga	   sér	   að	   bregða	   út	   frá	  

fyrirfram	  gefnum	  venjum	  um	  karlmennskuhegðun	  (Ingólfur	  Ásgeir	  Jóhannesson,	  2004).	  

Femínismi	  og	   jafnréttisbaráttan	  hefur	  á	  stundum	  einmitt	  verið	  gagnrýnd	  fyrir	  að	  hafa	  

það	   að	   markmiði	   að	   gera	   alla	   eins.	   Það	   er	   hins	   vegar	   misskilningur	   á	   markmiðum	  

jafnréttisbaráttu	   því	   það	   sem	   hún	   snýst	   um	   er	   í	   raun	   einfaldlega	   það	   að	   drengir	   og	  

stúlkur	  geti	  valið	  sér	  menntun,	  frama	  og	  störf	  með	  sem	  fjölbreyttustum	  hætti	  án	  þess	  

að	   því	   fylgi	   fordómar	   eða	   fyrirfram	   valdaleysi	   fyrir	   annað	   hvort	   kynið.	   Skaðlegar	  

karlmennskuhugmyndir	  geta	  til	  að	  mynda	  haft	  gríðarleg	  áhrif	  á	  það	  hvort	  drengir	  verði	  

fráhverfir	  störfum	  sem	  talin	  eru	  kvenlæg,	  þrátt	  fyrir	  að	  þeir	  myndu	  njóta	  þess	  að	  sinna	  

þeim	   störfum.	   Ekki	   síður	   í	   ljósi	   þessa	   er	   mikilvægt	   að	   barist	   sé	   fyrir	   kynbundnum	  

launamun.	  Hugmyndir	  um	  að	  hlutverk	  karla	   sé	  að	  vera	   fyrirvinnur	  og	  að	   launamunur	  

milli	   karla	   og	   kvenna	   sé	   forsvaranlegur	   eru	   dæmi	   um	   viðteknar	   og	   skaðlegar	  

karlmennskuhugmyndir.	  Þær	  eru	  viðteknar	  í	  þeim	  skilningi	  að	  enn	  í	  upphafi	  tuttugustu	  

og	   fyrstu	   aldarinnar	   eru	   þessar	   hugmyndir	   töluvert	   áberandi	   (Ingólfur	   Ásgeir	  

Jóhannesson,	  2004).	  	  

	   Því	  miður	   eru	   ekki	  mikið	   til	   af	   rannsóknum	   hér	   á	   Íslandi	   um	   ríkjandi	   eða	   víkjandi	  

hugmyndir	  um	  karlmennsku	  og	  kvenleika	  og	  því	  er	  erfitt	  að	  benda	  á	  hvaða	  hugmyndir	  

það	  eru	  sem	  tengjast	  skaðlegri	  karlmennsku	  eða	  hugmyndum	  sem	  virka	  hamlandi	  fyrir	  

drengi	   og	   stúlkur.	   Skilgreiningin	   á	   hugtökunum	   sannur	   karlmaður	   og	   ekta	   karlmaður	  

kann	   að	   vera	  mjög	  ólík	   á	  milli	   hópa	   en	   ein	   af	   aðalástæðunum	   fyrir	   því	   að	   fólk	   hefur	  

verið	  að	  beita	  sér	  gegn	  skaðlegri	  karlmennsku	  er	  einmitt	  sú	  að	  það	  trúir	  að	  karlmenn	  

eigi	   ekki	   allir	   að	   vera	   eins	   og	   til	   séu	  margar	   og	   ólíkar	   birtingamyndir	   á	   karlmennsku.	  

Útvíkkun	  á	  karlmennskuhugmyndum	  er	  mikilvægt	  framhald	  af	  baráttu	  femínista	  gegn	  

því	   að	   talið	   sé	   ókvenlegt	   að	   vera	   td.	   læknir	   eða	   flugmaður.	   Útvíkkun	  

karlmennskuhugmynda	  er	  afar	  mikilvæg	  til	  að	  hafa	  áhrif	  á	  skaðlegar	  hugmyndir	  en	  ekki	  

síður	   til	   að	   ýta	   undir	   hegðun	   og	   fjölga	   þeim	   möguleikum	   sem	   taldir	   eru	   falla	   undir	  

sanna	  karlmennsku	  (Ingólfur	  Ásgeir	  Jóhannesson,	  2004).	  	  

4.7	   Skólaumhverfið	  

Almennt	   séð	  má	  segja	  að	  90%	  þeirra	   sem	   lenda	  á	   jöðrunum	   í	   samfélaginu	  og	  birtast	  

aftur	  í	  tölfræðinni	  um	  ofbeldi	  og	  afbrot	  séu	  strákar	  og	  virðist	  því	  að	  þeir	  sem	  ekki	  eru	  

að	   standa	   sig,	   séu	   strákar.	   Stöðug	   umræða	   um	   vandræðadrengina	   í	   uppeldis-‐	   og	  

skólakerfinu	  vekur	  upp	  spurningar	  og	  þeim	  möguleika	  að	  strákarnir	  hafi	  að	  einhverju	  

leyti	  gleymst.	  	  



  

 28 

Fáar	  rannsóknir	  á	  lífi	  drengja	  eru	  til	  og	  því	  er	  varla	  hægt	  að	  segja	  að	  leik	  og	  grunnskólar	  

almennt	   byggi	   starf	   sitt	   á	   stefnu	   sem	   er	   sniðin	  með	   tilliti	   til	   þarfa	   þeirra	   (Bredesen,	  

2004).	  	  

	   Velta	   þarf	   upp	   spurningum	   í	   líkingu	   við,	   hvers	   vegna	   það	   séu	   strákar	   sem	   eru	  

vandræðabörnin,	  hvers	  vegna	  strákar	  fái	  meiri	  sérkennslu	  en	  stelpur,	  af	  hverju	  strákar	  

standi	  sig	  illa	  í	  skólanum	  og	  ekki	  síst	  hvaða	  þýðingu	  það	  hafi	  að	  hafa	  fleiri	  karlkennara	  á	  

grunnstigum	  menntakerfisins	  en	  nú	  er.	  Þörf	  er	  á	   frekari	  aðgerðum	  til	  að	  brjóta	  niður	  

þau	   hefðbundnu	   kynjamunstur	   og	   það	   valdakerfi	   sem	   birtist	   meðal	   annars	   í	  

kynjaskiptingunni	   sem	   ríkir	   innan	   menntakerfisins.	   Efla	   þarf	   jafnréttisstarf	   á	   öllum	  

sviðum	   menntakerfisins	   með	   markvissri	   vinnu	   og	   þá	   ekki	   síst	   í	   leikskólum	   þar	   sem	  

skortur	   á	   jafnrétti	   er	   takmarkandi	   fyrir	   möguleika	   drengja	   sem	   stúlkna	   til	   víðtæks	  

þroska.	  Börn	  hefja	  skólagöngu	  sína	   í	   leikskóla	  á	  viðkvæmu	  stigi	  þegar	  persónuleiki	  og	  

sjálfsmynd	  eru	  að	  þróast	  en	  einmitt	  á	  því	  stigi	  er	  grundvöllurinn	  	  fyrir	  mörgum	  gildum	  

lagður	  og	  hugmyndir	  um	  hvað	  sé	  kvenlegt	  og	  karllegt	  eru	  að	  mótast.	  Jafnréttisaðgerðir	  

beinast	   oft	   fyrst	   og	   fremst	   að	   stelpum	  en	  ef	   raunverulegur	   vilji	   er	   fyrir	   því	   að	  brjóta	  

niður	   hefðbundin	   kynjamynstur	   og	   kynjahlutverk	   þurfa	   aðgerðir	   til	   jafnréttis	   líka	   að	  

beinast	  að	  strákum,	  stöðu	  þeirra	  og	  umhverfi	  (Bredesen,	  2004).	  

4.8	   Samantekt	  fræðilegrar	  umfjöllunar	  

Á	  mörgum	  flötum	  hefur	  verið	  snert	  í	  fræðilegri	  umfjöllun	  og	  ljóst	  er	  að	  ekki	  hefur	  verið	  

snert	  á	  öllum	  þeim	  þáttum	  sem	  geta	  haft	  áhrif	  á	  það	  hvernig	  karlmenn	  upplifa	  stöðu	  

sína	  í	  samfélaginu.	  Ekki	  er	  heldur	  hægt	  að	  koma	  öllum	  þeim	  þáttum	  fyrir	  hér	  sem	  taldir	  

eru	  hafa	  áhrif	  á	  það	  að	  ungir	  menn	  á	  þeim	  tíma	  sem	  lífið	  blasir	  við	  ákveði	  að	  taka	   líf	  

sitt,	   en	   rannsóknir	   hafa	   sýnt	   að	   félagslegir	   þættir	   geta	   haft	   veruleg	   áhrif	   á	   tíðni	  

sjálfsvíga.	  Þeir	  sem	  alast	  upp	  við	  bága	  stöðu	  og	  veik	  tengsl	  eru	  líklegri	  til	  þess	  að	  stunda	  

sjálfskaðandi	  hegðun	  en	  aðrir.	  	  	  

	   Sú	  staðreynd	  að	  kynhlutverk	  eru	  fyrirfram	  ákveðin	  við	  fæðingu	  og	  vegna	  viðtekinna	  

venja	  móti	  foreldrar	  börn	  sín	  inn	  í	  þau	  hlutverk	  getur	  líka	  haft	  hamlandi	  áhrif	  á	  kynin.	  

Þessi	   fyrirfram	   ákveðnu	   hlutverk	   eru	   partur	   af	   félagsmótun	   karla	   og	   kvenna	   og	   er	  

samkvæmt	  forskrift	  sem	  fyrir	  löngu	  var	  rituð.	  	  

Kynjakerfið	  er	  svo	  það	  kerfi	  sem	  samfélagið	  byggist	  upp	  á	  hvort	  sem	  er	  inn	  á	  heimilinu	  

eða	  utan	  þar	  sem	  ákveðnar	  væntingar	  eru	  gerðar	  til	  þess	  að	  karlmenn	  beri	  ábyrgðina	  

meira	   en	   konur	  og	   sér	   kerfið	   til	   þess	   að	  þeir	   séu	   í	   valdastöðum	  og	   konum	  vísvitandi	  

haldið	  niðri.	  	  

	   Staðalímyndum	  um	  hvað	  sé	  karlmannlegt	  er	  haldið	  vakandi	  af	  fjölmiðlum	  sem	  móta	  

skoðanir	   fólks	   um	   hvað	   sé	   ásættanlegt	   og	   hvað	   ekki	   þegar	   kemur	   að	   karlmannlegri	  

hegðun	  sem	  getur	  haft	  þau	  áhrif	  að	  karlmenn	  þora	  ekki	  að	  haga	  sér	  öðruvísi	  en	  normið	  

segir	   til	   um	  og	  getur	  það	  virkað	  mjög	  hamlandi.	  Ríkjandi	   karlmennska	   setur	  viðmiðin	  

sem	  karlar	  bera	  sig	  saman	  við	  án	  þess	  þó	  að	  þeir	  upplifi	  beint	  kröfurnar	  sem	  því	  fylgja	  

heldur	  staðsetja	  þeir	  sig	  á	  þeim	  stað	  í	  orðræðunni	  sem	  hentar	  þeim	  best	  til	  að	  komast	  

hjá	  kvíða	  og	  valdaleysi	  ef	  þeir	  eru	  ekki	  að	  standa	  undir	  kröfunum.	  	  

	   Karlmenn	   upplifa	   pressu	   og	   álag	   við	   að	   viðhalda	   þeirri	   karlmannlegu	   ímynd	   sem	  

samfélagið	  setur	  á	  þá.	  Karlmennska	  getur	  því	  verið	  skaðleg	  karlmönnum	  og	  þess	  vegna	  

oft	   kölluð	   gjald	   karlmennskunnar.	  Mikilvægt	   er	   að	   útvíkka	   karlmennskuhugmyndir	   til	  

þess	  að	  fjölga	  möguleikum	  karla	  og	  kvenna.	  	  En	  til	  þess	  að	  raunverulegur	  árangur	  náist	  

í	   jafnréttismálum	  og	   hægt	   sé	   að	   brjóta	   niður	   hefðbundin	   kynjamynstur	   þarf	   að	   vera	  

raunverulegur	  vilji	  til	  þess	  og	  einnig	  þarf	  að	  beina	  sjónum	  að	  stöðu	  og	  umhverfi	  drengja	  

mun	  betur	  en	  gert	  hefur	  verið.	  	  

5.	  Niðurstöður	  og	  lokaorð	  

Vart	   getur	   sá	   sem	   aldrei	   hefur	   reynt	   sett	   sig	   í	   það	   hugarástand	   sem	   einstaklingur	   í	  

sjálfsvígshugleiðingum	  upplifir.	   En	   líkt	  og	   fram	  hefur	  komið	  eru	  helstu	  vandkvæði	  við	  

rannsóknir	  á	  sjálfvígum	  þau	  að	  ekki	  er	  hægt	  að	  spyrja	  þann	  sem	  tók	  líf	  sitt,	  hvers	  vegna	  

hann	  gerði	  það.	  Fjölmargir	  þættir	  eru	  taldir	  hafa	  áhrif	  á	  sjálfsvígsákvörðun	  einstaklings	  

og	   vart	   hægt	   að	   ætla	   sér	   að	   gera	   fullkomna	   grein	   fyrir	   þeim	   öllum.	   Hvert	   tilvik	   er	  

einstakt	  með	   ólíkar	   ástæður	   á	   baki	   og	   ljóst	   að	   um	   afar	   persónulega	   ákvörðun	   er	   að	  

ræða.	  Sérfræðingar	  hafa	  gengið	  svo	  langt	  að	  halda	  því	  fram	  að	  ef	  áfengis	  nyti	  ekki	  við	  í	  

samfélaginu	  mundi	   tilfellum	   sjálfsvíga	   fækka	   til	  muna.	   Þeir	   gætu	   líklega	  haldið	  þessu	  

fram	  þar	  sem	  rannsóknir	  hafa	  sýnt	  að	  flestir	  sem	  taka	  líf	  sitt	  eru	  undir	  áhrifum	  áfengis	  

eða	  annarra	  vímugjafa.	  Ástæða	  þess	  er	  þó	   líklegri	  sú	  að	   í	  örvæntingu	  sinni	  sé	   fólk	  að	  

drekka	  í	  sig	  kjark	  til	  þess	  að	  fylgja	  eftir	  ætlun	  sinni,	  fremur	  en	  að	  áfengi	  sé	  orsök.	  Telja	  

má	  litlar	   líkur	  til	  þess	  að	  ásetningurinn	  um	  að	  taka	  líf	  sitt	  hefjist	  við	  það	  eitt	  að	  fá	  sér	  

sopa	  af	  áfengi	  heldur	  sé	  um	  mun	  flóknara	  og	  lengra	  ferli	  að	  ræða.	  	  

Mikilvægt	   er	   að	   fræðasamfélagið	   taki	   á	   sig	   þá	   ábyrgð	   að	   kafa	   eins	   nálægt	  

sannleikanum	  og	  hægt	  er	  og	  beiti	  til	  þess	  allra	  mögulegra	  og	  ómögulegra	  leiða.	  Til	  þess	  

að	   hægt	   sé	   að	   bregðast	   við	   er	   nauðsynlegt	   að	   reyna	   að	   skilja	   það	   flókna	   ferli	   sem	  

sjálfsvíg	   er	   og	   bera	   kennsl	   á	   þá	   þætti	   sem	   geta	   haft	   áhrif.	   Megindlegar	  

rannsóknaraðferðir	   eru	   að	   mörgu	   leyti	   mjög	   vel	   til	   þess	   fallnar	   að	   varpa	   ljósi	   á	  

umfangið	   og	   hjálpa	   til	   við	   að	   beina	   sjónum	   að	   einhverjum	   frávikum	   í	   tíðni,	   líkt	   og	  

gerðist	  á	  Austurlandi	  á	  árunum	  1984	  til	  1991.	  Hins	  vegar	  er	  ekki	  hægt	  að	  horfa	  framhjá	  

þýðingu	  eigindlegra	  rannsóknaraðferða	  í	  aðstæðum	  sem	  þessum	  þar	  sem	  ætla	  má	  að	  

mikilvægt	   sé	   að	   komast	   að	  því	   hvað	  það	   sé	   í	   reynsluheimi	   fólks	   sem	  ýtir	   því	   í	   átt	   að	  

sjálfsvígi.	  Færa	  má	  rök	  fyrir	  því	  að	  enginn	  sé	  betur	  til	  þess	  fallinn	  að	  varpa	  ljósi	  á	  það	  en	  

einmitt	   foreldrar	   og	   forráðamenn	   þess	   látna	   eða	   aðrir	   nánir	   aðstandendur.	   Því	   má	  

segja	  að	  afar	  brýnt	  sé	  að	  blanda	  þessum	  tveimur	  aðferðum	  saman.	  	  	  

Sú	  alda	  sjálfsvíga	  sem	  átti	  sér	  stað	  á	  Austurlandi	  er	  merkileg	  fyrir	  margar	  sakir	  og	  má	  

velta	   upp	   spurningum	  um	  hvað	   sameiginlegt	   sé	   í	   samfélagi	   þeirra	   drengja	   ef	   ekki	   er	  

hægt	  að	  útskýra	  það	  sem	  gerðist	  með	  hermisjálfsvígum.	  Gildin,	  samfélagið,	  smitunin,	  

uppeldið,	  samþéttingin	  og	  einangrunin	  eru	  þættir	  sem	  hafa	  áhrif	  og	  vert	  er	  að	  skoða.	  

Hvort	  ríkt	  hafi	  lítil	  meðvitund	  um	  geðræna	  sjúkdóma	  og	  birtingamyndir	  þeirra	  í	  þessum	  

smáu	  samfélögum	  eða	  hvort	  einhverju	  öðru	  hafi	  verið	  ábótavant.	  	  

Ekkert	   í	   niðurstöðum	   þeirra	   rannsókna	   sem	   stuðst	   var	   við	   í	   vinnslu	   þessarar	  

ritgerðar	   gefa	   til	   kynna	   að	   skaðlegar	   kynjahugmyndir	   séu	  beinn	   valdur	   þess	   að	  ungir	  

menn	   á	   Íslandi	   telji	   lífið	   ekki	   þess	   virði	   að	   lifa	   því.	   Þess	   ber	   þó	   að	   geta	   að	   hvorug	  

þessara	   rannsókna	   sem	   stuðst	   var	   við	   voru	   framkvæmdar	  með	   það	   að	  markmiði	   að	  

kanna	   hvort	   að	   ríkjandi	   kynjahugmyndir	   væri	   skaðlegar	   ungu	   fólki	   og	   gætu	   ýtt	   undir	  

sjálfvígstíðni.	   Í	   gögnunum	   má	   hins	   vegar	   merkja	   sterkar	   vísbendingar	   um	   það	   að	  

karlmenn	   gætu	   verið	   að	   upplifa	   ákveðna	   kreppu	   í	   því	   nýja	   samfélagi	   sem	  

jafnréttisbaráttan	  hefur	  skapað.	  Ríkjandi	  hugmyndir	  um	  karlmennsku	  virðast	  ganga	  út	  

á	   að	  það	   sé	   karlmannlegt	   að	  bæla	   niður	   tilfinningar,	   sýna	   styrk	   og	   vera	   fyrirvinna.	  Á	  

sama	  tíma	  er	  einnig	  eftirsóknarvert	  ef	  karlmenn	  sýna	  skilning,	  séu	  tillitsamir	  og	  mjúkir	  

þegar	  það	  á	  við.	  Færa	  má	  rök	  fyrir	  því	  að	  sú	  togstreita	  sem	  karlmenn	  upplifa	  þegar	  þeir	  

reyna	   að	   uppfylla	   allar	   þær	   flóknu	   væntingar	   sem	   til	   þeirra	   eru	   gerðar	   geti	   valdið	  

tilfinningarlegum	  vandræðum	  og	  reynst	  ungum	  mönnum	  skaðlegar.	  	  

Miklum	   tíma	   hefur	   verið	   varið	   á	   síðustu	   árum	   í	   að	   koma	   stúlkum	   til	  mennta	   og	   í	  

gegnum	   jafnréttisbaráttuna	  eru	  þær	  að	  upplifa	  nýtt	   samfélag	  þar	   sem	  þær	   fá	  aðstoð	  

við	   að	   aðlaga	   sig	   og	   tillit	   er	   tekið	   til	   þarfa	   þeirra.	   Hins	   vegar	   má	   merkja	   ákveðnar	  

vísbendingar	  um	  að	  ekki	  sé	  nægilega	  vel	  haldið	  utan	  um	  drengi	  í	  menntakerfinu	  og	  ekki	  

sé	  tekið	  nægt	  tillit	  til	  þarfa	  þeirra.	  Getur	  verið	  að	  ekki	  hafi	  verið	  gætt	  nægilega	  að	  því	  

hvort	  að	  strákar	  eigi	  erfitt	  með	  að	  fóta	  sig	  í	  þessu	  nýja	  samfélagi?	  	  

Jafnrétti	  þýðir	  ekki	  bara	  að	  konur	  fái	  meira	  pláss,	  að	  þær	  séu	  metnar	  jafns	  á	  við	  karla	  

og	  hafi	  sömu	  tækifæri.	  Það	  þýðir	  líka	  nýjan	  veruleika	  fyrir	  karlmenn,	  ný	  viðmið	  og	  nýjar	  

reglur.	  Fyrirmyndirnar	  eru	  ekki	  margar	  þar	  sem	  hjá	  fyrri	  kynslóðum	  var	  fyrirkomulagið	  

á	   kynhlutverkum	   allt	   öðruvísi.	   Hlutverk	   kynjanna	   hafa	   farið	   í	   gegnum	   stöðuga	  

endurskilgreiningar	  á	  síðustu	  árum	  og	  ekki	  er	  enn	  séð	  til	  enda	  á	  því	  ferli.	  Nokkuð	  virðist	  

vera	   í	   land	   þar	   til	   jafnvægið	   sem	   sóst	   er	   eftir	   náist.	   Hlutverk	   kynjanna	   og	   þær	  

hugmyndir	   sem	   eru	   ríkjandi	   eru	   sköpuð	   af	   þeim	   sem	   búa	   í	   samfélaginu	   og	   það	   er	  

einmitt	  þar	  sem	  þarf	  að	  byrja	  á	  leiðréttingunni.	  	  

Vert	   er	   að	   skoða	  með	   hvaða	   hætti	   þessi	   endurskilgreining	   getur	   valdið	   kynjunum	  

erfiðleikum	   og	   með	   hvaða	   hætti	   samfélagið	   getur	   tekið	   höndum	   saman	   um	   þær	  

hugmyndir	  sem	  haldið	  er	  lifandi.	  	  	  

Kynjahugmyndir	  eru	  einar	  og	  sér	  ekki	  valdur	  þess	  að	  ungir	  menn	  taka	  líf	  sitt	  en	  þær	  

eru	  óneitanlega	  hluti	   af	  þeim	  veruleika	   sem	  þeir	  búa	   við	  og	  því	  órjúfanlegur	  þáttur	   í	  

stóra	  samhenginu.	  	  

